
ҚОЗОҒИСТОН – ЎЗБЕКИСТОН ЎРТАСИДА 
ЯНГИ ТЕМИР ЙЎЛ ҚУРИЛМОҚДА

Туркистон вилоятида Дарбаза – Мақтаарал янги те-
мир йўл қурилиши бошланди. Қозоғистон ва Ўзбекис-
тонни боғловчи янги темир йўл йўналиши 2027 йилда 
фойдаланишга топширилади. 

– Шу мақсадда “Қозоғистон темир йўли” ҲЖ умумий 
қиймати 286 миллиард тенгелик сармоявий лойиҳани 
амалга оширмоқда. Бугунги кунда 203 чақирим йўлнинг 
қарийб 100 чақиримига рельс-шпал ётқизилди, – дейила-
ди “ҚТЖ” компанияси хабарида.

Қозоғистон раҳбари Қасим-Жўмарт Тўқаев топшириғи 
билан республиканинг транспорт-транзит салоҳиятини 
янада ривожлантиришга қаратилган йирик инфратузилма 
лойиҳаси амалга оширилмоқда. Унинг доирасида Қозо-
ғистон – Ўзбекистон давлат чегараси орқали янги назо-
рат-ўтказиш пункти очилади.

Янги темирйўл линиясининг қурилиши мавжуд Са-
риоғоч – Тошкент участкасидан юкларни янги линияга 
йўналтириш, Ўзбекистон бўйича экспорт ташиш ҳажмини 
ошириш имконини беради. Бундан ташқари, лойиҳа Тур-
кистон вилоятини республиканинг асосий темирйўл тар-
моғига улайди.

Лойиҳани амалга ошириш учун 46та техника ва 70дан 
ортиқ киши сафарбар этилган. Компания таъкидлагани-
дек, қурилиш даврида 3400та муваққат иш ўрни яратила-
ди.

2027 йилда эса тармоқ фойдаланишга топширилгач, 
500дан ортиқ аҳоли доимий иш билан таъминланади.

Таъкидланишича, Дарбаза – Мақтаарал линияси Тур-
кистон вилоятининг икки чекка тумани – Мақтаарал ва 
Жетисайни Қозоғистоннинг қолган қисми билан боғлайди.

24.kz. маълумотлари асосида.

 Вилоят ижтимоий-сиёсий газетаси

2025 йил 7 январь, сешанба, №1 (3502).

(Давоми 2-5-бетларда).

Қозоғистонда 2025 йил 1 январдан бош-
лаб бир қатор муҳим ўзгаришлар кучга 
киради.

Меҳнат ва ижтимоий тўловлар:
• Энг кам иш ҳақи: 85 000 тенге миқдорида 

сақланади.
• Ойлик ҳисоб-китоб кўрсаткичи: 3932 тен-

гегача ошади, бу жарималар ва ижтимоий 
тўловлар миқдорига таъсир кўрсатади.

• Энг қуйи яшаш даражаси: 46 228 тенгега-
ча ошади.

Пенсия:
Ижтимоий пенсия миқдори пулнинг қадр-

сизланиш даражасига кўра 2 фоизга индекс-
ланади. Пенсиянинг энг кам миқдори 32360 
тенгени, юқори миқдори эса 50851 тенгени 
ташкил қилади.

Нафақалар:
• 1-3 ёшдаги болалар учун – 149 416 тенге 

(38 ОҲК).
• 4 ва ундан ортиқ болалар учун – 247 716 

тенге (63 ОҲК).
Бола парвариши учун ойлик нафақа:
• Биринчи фарзанд учун – 22 648 тенге 

(5,76 ОҲК).
• Иккинчи фарзанд учун – 26 777 тенге 

(6,81 ОҲК).
• Учинчи фарзанд учун – 30 866 тенге (7,85 

ОҲК).
• Тўртинчи ва ундан ортиқ болалар учун – 

34 995 тенге (8,90 ОҲК).
Ногиронлик ва боқувчисини йўқотган-

лик учун имтиёзлар:
• 2025 йил 1 январдан бошлаб у 6,5 фоизга 

ошади.
Тиббий хизматлар:
Тиббий маълумотномалар:
2025 йилдан бошлаб шахсий тиббий кар-

талар тўлиқ электронлаштирилади, бу эса 
пулни тежаш ва тизим самарадорлигини 
оширишга қаратилган.

Соғликни сақлаш:
Хавф-хатарларни бошқариш тизими жо-

рий этилади, тиббиёт ташкилотлари “қизил”, 
“сариқ”, “яшил” ҳудудларга бўлинади. Ушбу 
тизим 2025 йилнинг январидан кучга киради.

Ижтимоий ҳамён:
• 2025 йил 1 январдан давлат хизматлари-

ни рақамлаштириш ва ижтимоий тўловларни 
соддалаштиришга қаратилган “Ижтимоий 
ҳамён” жорий этилади.

ЧЕТ ЭЛЛИКЛАРГА ШАХСИЙ
 ИДЕНТИФИКАЦИЯ РАҚАМИ

 БЕРИШ ТАҚИҚЛАНАДИ

Қозоғистоннинг Россия ва Беларусдаги 
элчихоналари 2025 йил 1 январдан бошлаб 
хорижликларга ШИР (ИИН) беришни тўхтати-
шини маълум қилди. 2024 йилда 400 мингдан 
зиёд хорижлик фуқароларга ушбу рақамнинг 
берилгани маълум бўлди (шу жумладан: Рос-
сия – 233 013, Ўзбекистон – 121 719, Хитой 
– 25 654, Тожикистон – 13 846, Қирғизистон 
– 9 308). 2023 йилда – 376 966 (шу жумладан: 
Россия фуқароларига – 181 271, Ўзбекистон – 
114 153, Хитой – 15 795, Қирғизистон ~ 14 322, 
Тожикистон – 14 175).

ТАКСИ ҲАЙДОВЧИЛАРИНИНГ ИШЛАШ 
ҚОИДАЛАРИ ЎЗГАРТИРИЛДИ

Интернет платформалари ва (ёки) ишга 
жойлашиш учун мобиль иловалардан фой-
даланган ҳолда хизматлар кўрсатиш ёки 
ишларни амалга ошириш бўйича фаолиятни 
амалга оширувчи жисмоний шахслар, якка 
тартибдаги тадбиркорлар ёки ҳуқуқий шахс-
лар такси – йўловчи  ташувчи сифатида фао-
лиятини бошлашдан олдин бу ҳақда маҳал-
лий ижро этувчи органга хабарнома йўллаши 
шарт.

Zakon.kz. маълумотлари асосида.

– Ҳурматли Қасим-Жўмарт 
Кемелули, ўтган йили «Egemen 
Qazaqstan» газетасига берган 
мусоҳабангизда йил якунлари-
ни сарҳисоб қилиб, келгусида 
амалга ошириладиган ишлар-
нинг устувор йўналишлари-
ни белгилаб берган эдингиз. 
Бундай мулоқотлар яхши анъ-
анага айланиб бормоқда. Бу 
фуқароларимизга мамлакати-
миз тараққиёти билан боғлиқ 
чора-тадбирларнинг аҳамия-
тини чуқур англаш имконини 
беради. Умид қиламанки, биз 
бугун мазмунли ва очиқ суҳбат 
юрита оламиз. 

Дастлабки савол: Ўтган йил 
Қозоғистонга нимаси билан 
аҳамиятли бўлди?

 – Ўтган йили кўплаб муҳим 
воқеалар бўлиб ўтди, залвор-
ли ишлар амалга оширилди. 
Жумладан, барча ҳудудларда 
эскирган муҳандислик-коммунал 
инфратузилмалар замонавий-
лаштирилди. 18 миллион квад-
рат метр уй-жой фойдаланишга 
топширилди. 7 минг чақирим йўл 
қурилди ва таъмирланди. Алма-
ти, Қизилўрда ва Шимкент аэро-

портларида янги йўловчи терми-
наллари ишга туширилди. Кон-
чилик, нефть-кимё, металлургия 
тармоқларида йирик лойиҳалар 
амалга оширилди. Қайта ишлаш 
соҳаси жадал ривожлана бошла-
ди. Унинг саноатдаги улуши иш-
лаб чиқариш соҳаси даражасига 
яқинлашмоқда.

27 миллион тоннага яқин ғал-
ла етиштирган деҳқонларимиз 
муваффақияти сўнгги ўн йилдаги 
рекордни қайд этганини алоҳида 
таъкидлаш жоиз.

Ўтган йилги мусоҳабамда 2024 
йил Қозоғистон учун алоҳида 
муҳим йил бўлишини айтгандим. 
Аслида ҳам шундай бўлди.

Мамлакатимиз учун оғир бўл-
са-да, тизимли иқтисодий исло-
ҳотларни амалга ошириб, кел-
гуси беш йиллик тараққиётимиз 
учун мустаҳкам пойдевор ярат-
дик. Шу мақсадда кўплаб муҳим 
лойиҳа ва ташаббуслар амалга 
оширилди. Келгусида янада кенг 
қамровли ишлар ҳаётга татбиқ 
этилади.

Қозоғистон – ижтимоий дав-
лат. Шу боис ўтган йилдан эъ-
тиборан “Миллий жамғарма – 

болаларга” дастури доирасида 
тўловлар амалга оширила бош-
ланди. Пенсиялар, нафақалар, 
стипендиялар, давлат хизматчи-
ларининг маошлари ошди. Мам-
лакатимиз бўйлаб юзлаб янги 
мактаблар, болалар боғчалари, 
жисмоний тарбия ва аҳоли дам 
олиш масканлари барпо этилди. 
Ўндан ортиқ нуфузли хорижий 
таълим муассасаларининг бў-
лимлари очилди. Фанни молия-
лаштириш ҳажми ошди, мада-
ният ходимларига катта ёрдам 
кўрсатилмоқда. Оммавий спорт-
ни ривожлантиришга алоҳида 
эътибор қаратилди. Буларнинг 
барчасини фуқароларнинг ижо-
дий салоҳиятини юксалтиришга 
жалб этилган фойдали сармоя 
дейиш мумкин.

Ҳозир дунё мисли кўрилмаган 
даражада мураккаб геосиёсий 
вазиятни бошдан кечирмоқда. 
Шунга қарамай, Қозоғистон тинч-
лик йўлида мулоқот ўрнатиш-
да самарали ўрин эгаллайди-
ган давлат сифатида халқаро 
майдонда ўз мавқеини мустаҳ-
камлади. Бу ҳолат мамлакатимиз 
хавфсизлигини таъминлаш, иқти-

содиётимизни барқарор ривож-
лантиришга хизмат қилади.

Умуман олганда, ўтган йил 
осон бўлмади, сермашаққат йил 
бўлди. Қозоғистонга ташқи омил-
лар таъсир кўрсатди, табиий 
офатлар ҳам режаларимизни 
амалга оширишга халақит бер-
ди. Бироқ биз нафақат вазиятни 
назоратда ушлаб туриш, балки 
кенг қамровли ислоҳотларимизни 
давом эттиришга муваффақ бўл-
дик. Шундай қилиб, бунёдкорлик 
дастури кенг қамровли тарзда 
амалга оширилмоқда.

 – Ўтган йилги табиий офат, 
яъни вилоятларнинг ярми-
дан зиёдига зарар етказган 
сув тошқинлари ҳақида гапир-
дингиз. Ўшанда сиз ваколат-
ли идораларга талофатнинг 
оқибатларини бартараф этиш 
юзасидан аниқ топшириқлар 
берган эдингиз. Уларнинг иж-
роси доирасида одамлар амал-
га оширилган улкан ишларга 
гувоҳ бўлиб келмоқда. Аммо 
тошқин пайтида тўпланиб қол-
ган кўплаб муаммолар юзага 
чиқди. Ушбу табиий офатдан 
давлат қандай сабоқ олди?

МИЛЛИОН ТУП КЎЧАТ ЎТҚАЗИЛДИ
2021-2025 йилларда республика ўрмон қўриқхо-

наси ҳудудига 2 миллиард туп кўчат ўтқазиш режа-
ланган. 

Шу билан бирга, Ўрмон хўжалиги ва ҳайвонот дунёси 
қўмитасининг вилоят ҳокимлиги томонидан тасдиқланган 
2026-2027 йилларга мўлжалланган ўрмонларни янгилаш 
ва уларнинг майдонини кенгайтириш мажмуавий режаси-
ни қайта кўриб чиқиш бўйича тавсияси инобатга олиниб, 
2021-2027 йилларга мўлжалланган режа ишлаб чиқилди 
ва май ойида қайта тасдиқланди.

Вилоят аҳоли манзил ларини кўкаламзорлаштириш 
мақсадида баҳор ойларида 491106 туп, куз ойларида эса 
506 минг 323 туп дарахт экилди. Йил якунига қадар ви-
лоятда 1 миллион тупга яқин кўчат ўтқазилди.

        Вилоят ҳокимининг матбуот хизмати.

Қасим-Жўмарт ТЎҚАЕВ: 
МАҚСАДИМ – ИҚТИСОДИЁТНИ 

ВА ЭГАМЕНЛИКНИ  МУСТАҲКАМЛАШ

ДАВЛАТ РАҲБАРИ 
ҚАСИМ-ЖЎМАРТ ТЎҚАЕВ
 «АНА ТІЛІ» ГАЗЕТАСИГА

 МУСОҲАБА БЕРДИ

1 янвАрдан қандай муҳим 
ўзгаришлар юз берАди?

Давлат раҳбарининг фармони билан Нуралхан 
Кўшеров Туркистон вилояти ҳокими этиб тайин-
ланди.

Давлат раҳбарининг топшириғига мувофиқ 
Туркистон вилояти маслаҳати депутатлари йиғи-
лишида Бош вазир Ўлжас Бектенов ва Президент 
Маъмурияти раҳбари Айбек Дадебай иштирок этди.

Туркистон вилояти ҳокими лавозимига Сўзоқ тумани 
ҳокими Мухит Турисбеков ва Туркистон вилояти ҳокими 
ўринбосари Нуралхан Кўшеров номзоди илгари сурил-
ди. Очиқ овоз бериш якунларига кўра, Давлат раҳбари 
кўпчилик овоз тўплаган Нуралхан Кўшеровни Туркистон 
вилояти ҳокими лавозимига тайинлаш тўғрисидаги фар-
монни имзолади.

Нуралхан Кўшеров 1984 йилда Шимкент шаҳрида ту-
ғилган. Олий маълумотли. М. Ауезов номидаги Жанубий 
Қозоғистон Давлат университети, Қозоғистон Гумани-
тар-ҳуқуқшунослик университети, Москва шаҳридаги 
Россия Федерацияси Президенти ҳузуридаги Россия 
халқ хўжалиги ва Давлат хизмати академиясида таҳсил 
олган.

Меҳнат фаолиятини 2008 йилда Қозоғистон Респуб-
ликаси Парламенти Мажлиси депутати ёрдамчиси си-
фатида бошлаган.

2009-2011 йилларда Молия вазирлиги Солиқ қўми-
тасида таҳлилчи, Астана шаҳар солиқ департаменти 
Алмали тумани солиқ бошқармаси ҳуқуқий шахсларнинг 
солиқ назорати бўлими бош мутахассиси лавозимлари-
да фаолият юрит ган.

2010-2015 йилларда Астана шаҳар солиқ департамен-
ти Есил тумани солиқ бошқармаси раҳбари ўринбосари, 
Молия вазирлиги Солиқ қўмитасининг Астана шаҳри 
бўйича солиқ бошқармаси бошлиғининг ўринбосари ла-
возимларида ишлаган.

2015-2018 йилларда Шимкент шаҳар ҳокими ўрин-
босари, 2018-2021 йилларда Молия вазирлиги Давлат 
даромадлари қўмитасининг Ақтау шаҳри, Манғистау 
вилояти, Шимкент шаҳри бўйича Давлат даромадлари 
бошқармаси бошлиғи лавозимларида фаолият юритган.

2021-2023 йилларда ҚР Молия вазирлиги Давлат 
даромадлари қўмитасининг Атирау вилояти Давлат да-
ромадлари бошқармаси бошлиғи лавозимида ишлаган.

2023 йилдан Туркистон вилояти ҳокими ўринбосари 
лавозимида ишлаб келган.

***
Қозоғистон Республикаси Президенти Қ. Тўқаевнинг 

фармони билан Сатибалди Дархан Амангелдиули ҚР 
Президенти Маъмурияти раҳбарининг биринчи ўрин-
босари этиб тайинланди, у Туркистон вилояти ҳокими  
лавозимидан озод қилинди.

 Тайинлаш

НУРАЛХАН КЎШЕРОВ 
ТУРКИСТОН ВИЛОЯТИ 

ҲОКИМИ ЭТИБ ТАЙИНЛАНДИ

(Давоми. Боши 1-бетда).

– Ўтган йилги сув тошқинлари мамлакатимиз 
учун улкан синов бўлди. Бундай даҳшатли, кенг 
қамровли  сув тошқини Қозоғистонда ҳеч қачон 
бўлмаган. Давлат катта хавфнинг олдини олиш 
учун шошилинч чоралар кўрди. Одамлар зуд-
лик билан хавфсиз жойларга кўчирилди, улар 
учун вақтинча бошпаналар берилди, моддий 
захиралардан фойдаланилди. Табиий офат оқи-
батларини бартараф этиш учун нафақат Фавқу-
лодда вазиятлар вазирлиги, балки Ички ишлар 
ва Мудофаа вазирликлари, Миллий гвардия ва 
бошқа тузилмалар ходимлари, жами 63 мингга 
яқин киши сафарбар этилди. Бу билан биз кўп-
лаб фуқароларнинг ҳаётини сақлаб қолдик. Энг 
муҳими – шу.

Ягона юрт, ягона халқ бўлиб жипслаша олсак, 
бу каби офатларни енгиб ўтишимиз мумкинли-
гини барчамиз англадик. Кўнгиллилар ҳаракати-
нинг бутун  салоҳиятини сув тошқинлари даври-
да кўрдик. Мамлакатнинг барча ҳудудларидан 
келган кўнгиллилар қутқарувчиларга ёрдам 
беришди, инсонпарварлик ёрдамларини ташкил 
қилишди, жабрланганларга кўмак кўрсатишди.

Сув тошқинларининг шиддати ҳақиқатан ҳам 
кучли эди: уйлар, йўллар, кўприклар, ижтимоий 
ва савдо иншоотлари зарар кўрди, минглаб 
чорва моллари нобуд бўлди. Агар ўнлаб йиллар 
давомида тўғонлар, гидротехник иншоотлар қу-
ришга тегишли эътибор қаратилганида, табиий 
офатнинг оқибатлари бу қадар оғир бўлмас эди. 
Буни тан олиш керак. Энди хатони тўғрилаб, 
бўшлиқни тўлдиришга киришдик. Парламентда 
янги Сув кодекси лойиҳаси кўриб чиқилмоқда. 
Сув захираларини бошқариш концепцияси ва 
унинг мажмуавий режаси тасдиқланди. Унда 
2030 йилгача 40дан ортиқ сув омбори қуриш, 
37та сув омборини янгилаш кўзда тутилган. Шу-
нингдек, умумий узунлиги 14 минг чақиримдан 
зиёд ирригация каналларини замонавийлашти-
риш режалаштирилган.

Фавқулодда вазиятларни тахмин қилиш ва 
уларнинг олдини олиш тизимини замонавийлаш-
тириш юзасидан кенг қамровли ишлар бошлан-
ди. Сув хўжалиги мутахассислари тақчиллигини 
бартараф этиш ва илмий изланишларни рағбат-
лантириш мақсадида Қозоқ миллий сув хўжали-
ги ва ирригация миллий университети ташкил 
этилди.

Ўтган йилнинг декабрь ойи бошида Саудия 
Арабистонида One Water Summit ўтди. Қозоғис-
тон ва Франция раислигида ўтказилган мазкур 
анжуманда мен иштирок этдим ва сўзга чиқдим. 
У ерда мен сув билан боғлиқ офатларга тайёр 
туриш зарурлигини алоҳида таъкидладим. Ас-
лида, халқаро ҳамжамият сув хавфсизлигини 
таъминлаш ва иқлим ўзгаришига қарши бирга-
ликда курашиши керак. Қозоғистон бу масалага 
устувор аҳамият қаратади.

Ҳар бир қийинчиликнинг яхши томони ҳам 
бор, деганларидек, оғир дамларда жамият-
да тўпланиб қолган иллатлар фош бўлишини 
ҳаётнинг ўзи кўрсатди. Биз долзарб масалалар 
бўйича тўғри қарор қабул қила олишимиз, муам-
моларнинг ечимини  топа билишимиз даркор.

Аксарият ҳолларда  давлат хизматчилари 
номига  кўплаб ноўрин танқидлар  айтилади. 
Аслида эса таққослаш орқали баҳо берган маъ-
қул. Айниқса, бошқа давлатлар билан таққослаш 
жоиз. Биз коронавирус пандемиясидан ҳозирги 
кунгача барча инқирозларни муваффақиятли 
енгиб келмоқдамиз. Бунда давлат хизматчила-
рининг ҳиссаси залворлидир. Баҳорги сув тош-
қинлари оқибатларини бартараф этиш юзасидан 
кўрилган чора-тадбирлар давлат томонидан 
самарали фаолият юрита олишини кўрсатди. 
Бирорта жабрланган оила ёрдамсиз қолмади. 
Уй-жойлар қурилди, хонадонлар берилди, инф-
ратузилма иншоотлари тикланди, сув тошқинла-
ридан жабр кўрган барча аҳоли ва тадбиркорлик 
иншоотларига товон пули тўланди. Буларнинг 
барчаси жуда қисқа вақт ичида амалга оширил-
ди. Сув тошқинлари оқибатларини бартараф 
этишда йирик тадбиркорлик субъектлари вакил-
ларининг ҳам ҳиссаси салмоқли бўлди.

Бугунги таҳликали дунёда техноген ва табиий 
офатлар кўпайиб бормоқда. Кўплаб давлатлар, 
жумладан, ривожланган давлатлар ҳам булар-
нинг барчасини енгишга тайёр эмас. Бунга 2024 
йилда аниқ ишонч ҳосил қилдик. Албатта, ҳали 
қилинадиган ишлар кўп. Бироқ, фавқулодда 
вазиятларни бартараф этиш бўйича Қозоғистон 
бошқа мамлакатларга нисбатан кўп ишларни 
амалга оширди.

Декабрь ойи охирида Озарбайжон авиаком-
паниясининг самолёти Ақтау шаҳрида ҳалокатга 
учради. 38 киши ҳалок бўлди, улардан 6 нафари 
мамлакатимиз фуқаролари. Жиддий жароҳат 
олганлар кўп. Бундай пайтда ҳар сония муҳим. 
Қутқарувчилар, шифокорлар, ҳуқуқ-тартибот 
идоралари ходимлари касбий маҳорати ва фу-
қаролик масъулиятини намоён этиб, тезкор ва 
ҳамжиҳатликда ҳаракат қилди. Шу заҳотиёқ яқин 
атрофдаги “Манғистау” ҳудудий электр тармоғи 
корхонаси ишчилари ёрдамга етиб келди. Яқин 
атрофдаги аҳоли ҳам жабрланганларни қутқа-
ришда ёрдам берди. Фуқароларимизнинг фидо-
йилиги туфайли имкон қадар кўплаб инсонлар-
нинг ҳаётини сақлаб қолдик. Мен қутқарув иш-
ларида иштирок этган барча ҳамюртларимизга 
самимий миннатдорчилик билдираман. Қозоқ 
халқининг авиаҳалокат қурбонларига меҳр-
шафқати ва ҳамдардлиги фуқароларимизнинг 
оммавий равишда қон топширишга ошиқаётга-
нида яққол намоён бўлди.

Қайд этишни истардимки, авиаҳалокат са-
бабларини аниқлаш учун Ҳукумат комиссияси 
тузилди. Шу билан бирга, 17 нафар халқаро экс-
перт таклиф этилди. Уларнинг орасида  Халқаро 
фуқаро авиацияси ташкилоти ва Давлатлараро 

авиация қўмитаси мутахассислари ҳам бор. 
Ҳукумат комиссияси барча маълумотлар ёзиб 
олинадиган махсус қурилмани самолётни ишлаб 
чиқарган мамлакат – Бразилияга йўллашга қа-
рор қилди. Ишончим комилки, бу тўғри ва холис 
терговни таъминлаш учун зарур бўлган ягона 
тўғри қарордир.

 – Саудия Арабистонида ўтган халқаро 
анжуманда иштирок этганингизни айтиб 
ўтдингиз. Умуман олганда, ўтган йили бун-
дай жаҳон миқёсидаги кўплаб тадбирларда 
иштирок этгансиз. Бу “Президент – касбий 
дипломат, шу боис халқаро муаммоларга 
кўпроқ эътибор қаратади”, деган гапларга са-
баб бўлиб, ташқи сиёсатга устувор эътибор 
қаратишингизга ишора қилди. Ҳақиқатан ҳам 
шундайми?

– Қозоғистон ўзининг географик жойлашуви, 
иқтисодий салоҳияти ва ҳозирги геосиёсий ҳо-
латини инобатга олган ҳолда, дунёнинг кўплаб 
давлатлари учун стратегик аҳамиятга молик 
давлат ҳисобланади. Биз билан дўстона му-
носабатлар ўрнатишдан нафақат анъанавий 
ҳамкорларимиз, балки Африка қитъасидаги 
давлатлар ҳам манфаатдор. Бутун дунёда Қо-
зоғистон ўрта даражадаги давлат ҳисобланди. 
Албатта, бу мақомнинг салмоғи ҳам оғир. Биз, 
аввало, халқаро майдонда ўз ҳаракатларимизга 
масъулият билан ёндашишимиз, замонамизнинг 
энг мураккаб масалаларида холис нуқтаи-на-
зарга эга бўлишимиз керак. Шу боис Қозоғистон 
ҳамиша “бутун инсониятнинг умумий уйи”, ноёб 
ва умуминсоний тузилма ҳисобланган Бирлаш-
ган Миллатлар Ташкилотини қўллаб-қувватлаб 
келади.

Шу билан бирга, мен Давлат раҳбари сифа-
тида ҳар куни ички сиёсат масалалари билан 
шуғулланаман. Бу – жуда муҳим иш. Шунинг 
учун менинг хизматимда ташқи сиёсат устувор 
йўналишга айланди, деган фикр нотўғридир.

Асосий мақсадим – давлатимизнинг иқтисо-
дий салоҳияти, эгаменлиги, халқаро майдондаги 
мавқеини мустаҳкамлаш. Давлат раҳбари бўлга-
нимдан буён қабул қилган қарорлар ва уларнинг 
турли оқибатлари учун тўлиқ жавобгарликни ўз 
зиммамга оламан. Мен бошқача ишлай олмай-
ман ва ишлашни истамайман ҳам.

 – Ниҳоят, Бирлашган Миллатлар Ташкило-
ти ҳақида сўз юритиб, кутилмаган савол учун 
имконият бердингиз. Ижтимоий тармоқларда 
2026 йилда Бирлашган Миллатлар Ташкило-
тига раҳбарлик қилишингиз эҳтимоли ва шу 
муносабат билан мамлакатимизда муддати-
дан аввал президентлик сайлови ўтиши ҳа-
қида хабарлар тарқалмоқда. Бу миш-мишлар 
асослими?

– Бирлашган Миллатлар Ташкилоти Бош 
котиби ўринбосари ва Қуролсизланиш бўйича 
анжуман Бош котиби сифатида қарийб уч йил 
мобайнида ушбу ташкилотнинг Женевадаги 
ваколатхонасига раҳбарлик қилдим. Халқаро 
жараёнларнинг нозик жиҳатлари бўйича катта 
тажрибага эга бўлдим. Менимча, шунинг ўзи  
етарли, деб ўйлайман. Мамлакатимизнинг та-
раққиёти юзасидан узоқ йилларга мўлжалланган 
улкан режаларим бор ва уларнинг барчасини 
амалга ошириш ниятидаман.

 – Ўтган йили “Тоза Қозоғистон” экологик 
тадбири бошланди. Яхши ташаббус барча 
минтақаларга тарқалди. “Тоза Қозоғистон” 
кўчаларни тозалашдан ҳам кенгроқ тушунча 
эканлигини таъкидладингиз. Ушбу йўналиш-
даги  ишлар қандай давом этади?

– “Тоза Қозоғистон” акцияси жамиятда эко-
логик маданиятнинг янги талабларини жорий 
этиш ғоясидан келиб чиққан. Бу ташаббуснинг 
жамоатчилик томонидан қўллаб-қувватланаёт-
гани менда улкан таассурот қолдирди. Айниқса, 
ёшларга алоҳида миннатдорчилик билдираман. 
Қозоғистон фуқаролари бу шунчаки навбатдаги 
мавсум эмас, тараққийпарвар жамият барпо 
этишнинг мафкуравий майдони  эканлигини ту-
шунди.

Табиат бойликларига, кундалик ҳаётимизга 

бефарқ муносабатда бўлишдек иллатдан ни-
ҳоят, қутулишимиз керак. Тозаликка риоя қилиш 
ва табиатни муҳофазалаш миллий ўзлигимиз-
нинг ажралмас қисмига айланиши керак. Барча 
тамаддуний давлатлар бунга амал қилади.

Ушбу тадбирда 3,8 миллионга яқин киши 
иштирок этди. 1,5 миллион тоннадан ортиқ чи-
қинди йиғилиб, 3,2 миллион тупдан ортиқ кўчат 
ўтқазилди. Бунинг ўзи фуқароларимиз юксак онг 
соҳиблари ва Қозоғистонни ўзгартиришга ҳисса 
қўшишга тайёр эканлигини кўрсатмайдими?

“Тоза Қозоғистон” лойиҳасини амалга оши-
риш учун биринчи навбатда ҳокимлар масъул-
дир. Тоза аҳоли манзиллари ҳаёт сифатининг 
юксаклигини намоён этадиган кўрсаткич. Ҳудуд-
ларга борганимда, шаҳарларнинг ободончили-
гига эътибор қаратаман. Шу билан бирга, “Тоза 
Қозоғистон”  ғояси миллий мафкурамизнинг ўта 
муҳим қисмига айланиши кераклигини яна бир 
бор таъкидлайман.

 – Жамиятда ягона вақт минтақаси ҳақида 
турли фикрлар мавжуд. Бу борада Парла-
мент ва Ҳукумат ўртасида муҳокамалар олиб 
борилаётганидан ҳам хабаримиз бор. Бу ҳақ-
да нима дейсиз?

 – Албатта, вазиятдан хабардорман. Ҳукумат 
ўз қарорининг тўғрилигига ишончи комил ва Қо-
зоғистон ҳам худди шу вақт зонасида бўлиши 
керак, деб ҳисоблайди. Вақтдан тўғри фойдала-
ниш бўйича Барселона декларациясида турли 
вақт зоналарини жорий қилиш ҳамда қиш ва ёз 
вақтларига ўтишдан қочиш ва зарурлиги қайд 
этилган. Бироқ, фуқароларимиз мурожаатлар 
билан чиқишмоқда. Ҳукумат қарори юзасидан 
очиқ муҳокамалар авж олди. Жамиятда қара-
ма-қарши нуқтаи назарларга сабаб бўлаётган 
бундай масалаларни диққат билан муҳокама қи-
лиш керак, деб ўйлайман. Шу боис Парламентда 
олимлар, экспертлар, ҳудудлар вакиллари иш-
тирокида жамоатчилик муҳокамаси ўтди. Томон-
лар соат минтақасини ўзгартиришнинг мамлакат 
иқтисодиёти ва фуқаролар ҳаётига таъсири 
бўйича барча фикрларни инобатга олган ҳолда 
1 мартга қадар кенг қамровли тадқиқотлар ўтка-
зишга келишиб олдилар. Кейин махсус тавсия-
лар ишлаб чиқилади. Ишончим комилки, Парла-
мент ва Ҳукумат бу масалани жиддий ўрганиб, 
умумий ва тўғри қарорга келади.

– Ўтган йилги мусоҳабангизда “Мустақил-
лик ва қўшимча ваколатлар олмоқчи бўлган 
Ҳукуматнинг талаби қондирилди”, деган 
эдингиз. Лекин “олмоқнинг ҳам салмоғи бор, 
уларга қўйиладиган талаблар ҳам кучайи-
шини тушунишлари керак”, дедингиз. Янги 
Ҳукумат тузилганига 11 ой бўлди. Менимча, 
бу баъзи хулосалар чиқариш учун етарли 
вақтдир. Вазирлар маҳкамаси фаолиятидан 
мамнунмисиз?

 – Ҳукуматнинг вазифаси иқтисодий тарақ-
қиётни таъминлаш ва фуқаролар фаровон-
лигини оширишдан иборат. Умуман олганда, 
Вазирлар маҳкамаси бу вазифани сидқидилдан 
бажармоқда. Ўтган йили иқтисодиётни ранг-ба-
ранглаштириш, қайта ишлаш саноатини ривож-
лантириш, инфратузилмани замонавийлашти-
риш каби йўналишларда амалга оширилган иш-
лар самара бермоқда. Албатта, иш бор жойда  
муаммолар ҳам бўлади.

Мен доимо вазирлардан самарали фаолият 
юритиш ва қарор қабул қилишда дадил бўлишни 
талаб қиламан. Жамият Ҳукумат фаолиятига 
ҳам юксак талаблар қўяди. Бу мутлақо мантиқий 
ва меъёрий ҳолатдир. Шу боис Ҳукумат фаолия-
ти амалий натижаларга қараб адолатли баҳола-
нади. Асосий кўрсаткич – фуқароларнинг ҳаёт 
сифати. Агар иқтисодий тараққиёт одамларнинг 
кундалик ҳаётига ижобий таъсир кўрсатмаса, 
уни шунчаки сўздаги муваффақият деб ҳисоб-
лаш мумкин.

Яқин кунларда Ҳукуматнинг кенгайтирил-
ган йиғилиши ўтади. Ўшанда йилни сарҳисоб, 
долзарб масалаларни муҳокама қиламиз, янги 
режалар тузамиз. 4 фоизли иқтисодий юксалиш 
Қозоғистон учун етарли эмаслиги аниқ. Ҳукумат 

иқтисодий тараққиётни  энг юксак даражада таъ-
минлашнинг янги усулларини топиши керак.

– 2024 йилнинг ноябрида тенгенинг қий-
мати бир долларга нисбатан 500 тенгедан 
ошди. Буни маълум бир руҳий чегара, деб 
аташ мумкин. Миллий валюта курсининг 
беқарорлигига турли бозор омиллари таъ-
сир этиши аниқ. Бироқ, бундай пул-кредит 
сиёсати қанчалик тўғри? Бу ҳолат иқтисодий 
ислоҳотларни амалга оширишга тўсқинлик 
қилмайдими?

– Қозоғистон жаҳон иқтисодиётининг ажрал-
мас қисми бўлгани боис тенгега ташқи омил-
ларнинг таъсири муқаррар. Доллар қийматининг 
кучайиши, айниқса, ривожланаётган мамлакат-
лар валюталарига салбий таъсир кўрсатмоқда. 
Эътибор қаратган бўлсангиз, кўплаб мамла-
катлар валюталари ноябрь ойидан анча олдин 
заифлаша бошлаган. Тенгенинг қиймати эса 
узоқ вақт давомида барқарорлигича қолмоқда.

Биз бозор омилларидан келиб чиққан ҳолда 
эркин курсни шакллантириш йўлини танлагани-
мизга анча вақт бўлди. Тенгени мустаҳкамлаш 
учун мамлакатимизнинг олтин-валюта захира-
ларини сарфлаш ноўрин, деб ҳисоблайман. Ай-
рим бозор билан боғлиқ тузилмалар тенге қий-
матини бошқариб бориш юзасидан таклифлар 
киритмоқда. Миллий банк ва Ҳукумат ушбу так-
лифларнинг барчасини ўрганмоқда. Асосий мақ-
сад – иқтисодиёт барқарорлиги ва самарадор-
лигини таъминлаш, ишлаб чиқариш шўъбасини 
фаол ривожлантириш, меҳнат унумдорлигини 
ошириш, кўпроқ доимий иш ўринларини яратиш.

Очиғини айтсам, иқтисодчи раҳбарларнинг 
ҳозирги фаолиятини ўртача деб баҳолайман. 
Улар халқаро молия институтлари тилида чи-
ройли гапиришади, лекин ҳақиқий самарали 
ишларидан кўнгил тўлмайди. Ҳозир минтақа-
лардаги вазиятни, иқтисодиётнинг амалиёти ва  
маҳаллий шароитни яхши биладиган мутахас-
сислар керак. Ўтган йил 17 декабрда  Бош вазир 
Ўлжас Бектенов билан учрашганимизда бу ма-
салани муҳокама қилган эдик.

 – Бу йил январь воқеасига 3 йил тўлди. 
Ўшандан буён бу мавзу кўп муҳокама қи-
линди. Ўзингиз ҳам бу масалага батафсил 
изоҳлар бердингиз. Ўтган йилги суҳбатда 
ҳам айтиб ўтгансиз. Бу масалага оид айрим 
саволларга қайта-қайта жавоб бериш осон 
эмас. Бироқ, мавзудан қочиб қутула олмай-
миз. Мамлакат ичида январь воқеаси сири тў-
лиқ очилмади, деган фикр ҳам мавжуд. Бунга 
нима дейсиз? Бундай фожиа яна такрорлан-
маслиги учун нима қилиш керак?

 – Январь воқеаларидан уч йил ўтиб, кўп-
чилик фуқароларимиз мамлакатимизда содир 
бўлган бундай мисли кўрилмаган ғалаёнлар 
кенг тарқалган ижтимоий адолатсизлик, сиёсий 
турғунлик, шунингдек, безориларнинг ҳаддан 
ташқари такаббурлиги, уларнинг халқ ва давлат 
тақдирига бефарқлиги сабаб бўлганига тўлиқ 
амин бўлди. Афсуски, бу жаҳон тарихида одатий 
ҳолдир. Бундай ҳолатлар Қозоғистондаги во-
қеалардан олдин ҳам бўлган, бундан кейин ҳам 
бўлади, деб ўйлайман.

Январь воқеалари ҳақида турли фаразларга 
тўла миш-мишлар мавжуд. Қолаверса, маълум 
бир сиёсий манфаатни кўзловчи айрим шахслар 
маълумотларни бузиб, фуқароларнинг фикрини 
ўзгартиришга уринишди. Мен мутасадди идо-
раларга тартиб ўрнатиш ва вазиятни барқарор-
лаштириш юзасидан қатъий чоралар кўришни 
топширдим. Сўнг ваколатли ташкилотларга ян-
варь ойида юз берган воқеа ҳолатларини тўлиқ 
ва холис ўрганиш юзасидан вазифалар юкла-
дим. Тергов очиқ тарзда олиб борилди. Жиноят-
чилар жазоланди.

Парламентда узоқ-яқин тарихимизда муқад-
дам бўлмаган махсус мажлис ўтди.

Дастлабки  Парламент соати  январь воқеа-
ларидан уч ойдан, иккинчиси эса бир йилдан 
сўнг ўтди. Уларда нафақат давлат идоралари 
вакиллари, балки ҳуқуқ ҳимоячилари ҳам сўзга 
чиқди. Фикрлар очиқ айтилди. Буларнинг барча-
си бевосита  эфирга узатилиб, мамлакатимиз 

Қасим-Жўмарт ТЎҚАЕВ: 

МАҚСАДИМ – ИҚТИСОДИЁТНИ ВА 



6№1 (3502), сешанба, 
7 январь 2025 йил.

Janubiy.kz 3Сиёсат

ЭГАМЕНЛИКНИ  МУСТАҲКАМЛАШ
ва хорижий давлатларнинг оммавий ахборот во-
ситалари ушбу жараённи тўлиқ ёритди. Давлат 
одамлар онгида ҳеч қандай шубҳа қолдирмас-
ликдан манфаатдор бўлгани учун ушбу йўлни 
тутди.

Январь воқеалари ҳақида гап кетганда, ўша 
кунларда машиналарнинг ёндирилгани, дўкон-
лар талон-тарож қилингани, безорилар давлат 
биноларини эгаллаб олгани, аскарлар калтак-
лангани, қурол-яроғ ўғирлангани, хотин-қизлар-
га тажовуз қилинганини кўз олдимизга келтириш 
жоиз. Масъулиятсиз сиёсатчилар томонидан 
ёлғон ахборотлар тарқатиб, давлатчилигимиз 
таҳдид остида қолган паллани халқнинг хоти-
расидан ўчириб ташлашга уринишлар бўляпти, 
бунга йўл қўймаслигимиз керак. Шукрки, кўпчи-
лик ростни ёлғондан ажрата олади. Ана шундай 
очиқкўнгил, қалби кенг инсонлар давлатимиз 
таянчи.

Бир нарса аниқ – мабодо тартибсизликларни 
бошлаган ва давлат тўнтаришини уюштирган 
одамларни тўхтатиш учун зудлик билан ва қатъ-
ий чоралар кўрмаганимизда, Қозоғистон бугун 
бутунлай бошқача, мустақиллиги ва эгаменлиги  
анча чекланган давлатга айланган бўларди.

Халқнинг бирлиги, ҳамжиҳатлиги  туфайли бу 
оғир синовдан муваффақиятли ўтдик. Шубҳасиз, 
барчамиз январь воқеаларидан катта сабоқ 
олдик. Биринчидан, мамлакатдаги ҳокимлик 
жипслаша олиши ва бундай воқеаларнинг так-
рорланишига ҳеч қачон йўл қўймаслиги керак. 
Иккинчидан, Президент “Яратганнинг ердаги 
сояси” эмас, балки давлатни бошқариш учун 
маълум муддатга сайланган халқнинг вакили-
дир. Учинчидан, юқори давлат лавозимларига 
номзодлар, жумладан, хавфсизлик кучлари 
бошлиқлари ҳам қунт билан танланиши керак. 
Улар Ватанимиз – Қозоғистон Республикасига 
содиқ бўлишлари керак. Энг муҳими, “Қонун ва 
интизом” тамойилига риоя қилиш, юрт бирли-
гини асраш, имкон қадар адолат тамойилини 
қарор топтириш зарур. Бу тамойилга қарши чи-
қаётганлар “демократик қадриятлар” ниқоби ос-
тида жамиятда низо келтириб чиқаришга, пиро-
вардида, қозоқ давлатчилигини барбод қилишга 
уринаётганлиги аниқ. Бунга йўл қўйиш мумкин 
эмас. Қонун устуворлиги – демократиянинг энг 
юксак чўққиси. Бу мақсадга эришиш осон эмас.

– Сиз “Адолатли Қозоғистон”ни барпо 
этаётганингизни  айтдингиз. Умуман, адолат 
қандай тушунча? Ислоҳотларнинг пировард 
мақсади нимада? Адолатли Қозоғистон бар-
ча  учун ижтимоий тенгликни англатадими 
ёки адолатли рақобатга йўл очадими?

 – Аввало, шуни таъкидлаш жоизки, адолат 
барча мамлакатларда, ҳар қандай даврда ҳам 
халқнинг хоҳиш-иродаси бўлиб келган. Бу Қозо-
ғистонга ҳам тегишлидир. Юқорида айтганим-
дек, фожиали воқеага қадар бизда адолатнинг 
даражаси  жуда паст бўлганлиги ҳақиқат.

Адолат – ҳаммани бир-бирига тенглаштириш 
дегани эмас. Мамлакат бойлигини адолатли 
тақсимлаш ҳақидаги менинг нуқта-назарим мулк 
эгаларини мулкдан маҳрум қилиш орқали актив-
ларни қайта тақсимлашни англатмайди. Биз ич-
ки низолар ва тартибсизликлар юзага келишига 
сабаб бўладиган йўлдан бормаймиз. Бинобарин, 
ўтмишда айрим инсонларга ноҳақ берилган ус-
туворлик ва имтиёзларни бекор қилиш, ноқону-
ний йўллар билан олинган мулкларни давлатга 
қайтариш – популистик қадам эмас, балки Қозо-
ғистонни адолат тамойилига асосланган замо-
навийлаштириш  стратегиясидир.

Адолатли давлат – ҳуқуқий давлатдир. Унда 
барча фуқаролар қонун олдида тенг бўлади, 
қонунлар, қоидалар ва меъёрларга қатъий амал 
қилган ҳолда умуминсоний имкониятлардан тў-
лиқ фойдалана олади. Дарвоқе, ноқонуний йўл-
лар билан олинган маблағлар ва бошқа актив-
ларни қайтариш юзасидан олиб борилган ишлар 
натижасида 2022 йилдан буён давлат ғазнасига 
2 триллион тенгедан (4,1 миллиард доллар) 
ортиқ маблағ тушди. Бу маблағ мактаблар ва 
муҳим инфратузилма иншоотларини қуришга, 
бошқа ижтимоий мажбуриятларни бажаришга 
сарфланмоқда. Адолат дегани шу эмасми?

 – Тўнғич Президентимиз фаолиятига, 
юрт олдидаги тарихий хизматларига адо-
латли баҳо бериш зарурлигини бир неча бор 
таъкидлагансиз. Жамоатчилик аста-секин 
бундай муносабатнинг мақсадга мувофиқ-
лигини тушуна бошлади. Умуман, Нурсултан 
Абишули билан тез-тез мулоқотда бўлиб ту-
расизми?

– Ҳар бир даврнинг ёруғ ва қоронғу томон-
лари мавжуд. Янги тарихимизда яна кўп ёрқин 
даврлар бўлди. Бу – ҳақиқат. Нисбатан қисқа 
муддатда давлатчилигимизнинг мустаҳкам пой-
девори шакллантирилди, ҳокимлик институтла-
ри, янги пойтахтимиз барпо этилди, чегарала-
римиз белгиланиб, ҳуқуқий жиҳатдан мустаҳ-
камланди. Кўплаб давлатлар билан самарали 
алоқалар ўрнатилиб, иқтисодиётга хорижий 
сармоя жалб этилди. Бу муваффақиятларнинг 
барчасини инкор этиш нотўғри бўларди. Агар 
биз адолатли давлат қурмоқчи бўлсак, тарихга, 
унинг яратилишига ҳисса қўшган фуқароларга 
адолатли муносабатда бўлишимиз керак. Булар-
нинг барчаси, пировардида, миллат келажаги 
учун зарурдир. Агар биз ўтмишни адолатли ва 
одилона баҳолай олмасак, ишонч билан олға 
интила олмаймиз. Сиёсий вазият туфайли ўз 
тарихингизни бузиб кўрсата олмайсиз. Ҳатто 
мамлакат тарихини бузиб, қайта ёзиш ҳам хавф-
лидир.

Албатта, Нурсултан Назарбаев мамлакатни  
узоқ йиллар давомида бошқарган пайтда камчи-
ликлар бўлган. Лекин ҳеч нарса қилмаган одам-
гина хато қилмайди. Айтиш жоизки, у истеъфога 
чиққан бўлса-да, Хавфсизлик Кенгашига раис-
лик қилган даврда сиёсий одоб-ахлоқни сақла-
масди. Буни ҳам айтиб ўтиш жоиз. У мунтазам 
равишда Бош вазир, Миллий банк раиси, вазир-
лар, ҳокимларни йиғилишларга таклиф қиларди. 

Бундан нафақат ўз фуқароларимиз, балки чет эл 
раҳбарлари, дипломатлар ҳам ҳайратда қолди. 
Ҳатто “Назарбаев лавозимини тарк этганидан 
кейин мавқеи янада юксалди, ҳатто Президент 
унга бўйсунади”, деган ҳазил гаплар пайдо бўл-
ди. Аслида, бу ҳазилга хос  ҳолат эмасди.

Бу вазият қўш ҳокимият ҳақидаги миш-миш-
лар кучайишига сабаб бўлди. Мулозимлар ҳам 
идорама-идорага югуриб, кимнинг топшириғини 
бажараётганини билмай ҳайрон эди. Энг ёмони, 
айрим мансабдор шахслар бу бемаъни ҳолатни 
“Элбоши институти Президент ҳокимиятидан 
юқори бўлиши керак”, дея,  қонуний асослашга 
уриндилар. Нурсултан Назарбаевнинг 2021 йил 
ноябрида Астана клуби йиғилишида 92 ёшли 
Махатхир Моҳамадни мисол қилиб, Ақўрдага 
қайтиши мумкинлиги ҳақидаги баёноти ва собиқ 
Президентнинг ўша йил декабрь ойида Санкт-
Петербургда ўтган  МДҲ саммитидаги иштиро-
кини ҳокимият инқирозига олиб келган асосий 
воқеалар деб ҳисоблаш мумкин. Бунинг олдидан 
маҳаллий сиёсатшунос унга гиж-гижловчи мак-
туб йўллаб, “Элбошининг олтин даври”ни тик-
лаш учун дадил чоралар кўришга чақирди.

Бироқ, ҳозир Нурсултан Назарбаевнинг Қозо-
ғистонга қўшган тарихий хизматларини оқилона 
ва муносиб баҳолаш вақти келди. Мен Прези-
дент сифатида давлат манфаатларини йўлга 
қўйишга, юрт бирлигини барчасидан устун қў-
йишга мажбурман.

Сизнинг саволингизга келсак, биз ҳозирда ҳар 
ойда бир марта телефонда гаплашиб турамиз.

– Жамоатчилик Тўнғич Президентнинг 
яқинда Москвага ташрифи ва Владимир Пу-
тин билан учрашувини турлича қабул қилди. 
Истеъфога кетганидан беш йил ўтиб, бундай 
учрашув ақл бовар қилмайдиган жиҳат экан-
лиги айтилди. Қозоғистонда президентлик 
сайлови ўтиши ҳақида ҳам тахминлар бор 
эди. Бундай учрашув кимга керак ва нима 
учун, ким ташаббускори бўлган? Сизнинг 
фикрингиз қандай?

– Менимча, Нурсултан Назарбаев ва Влади-
мир Путиннинг декабрь ойидаги учрашуви ўтган 
йилги иккинчи учрашув бўлди. Куз фасли авва-
лидаги биринчи учрашув оммавий ахборот воси-
таларида тилга олинмаган. Эҳтимол, улар эски 
дўстлар ва ҳамкасблар сифатида учрашишган 
ва уларнинг умумий гаплашадиган гаплари 
бордир. Бу каби учрашувлар одатда Нурсултан 
Абишулининг ташаббуси билан ўтказилади, 
унинг учун аҳамияти залворли. Нурсултан Аби-
шули собиқ Қозоғистон ССР Вазирлар Кенгаши 
раиси, партия етакчиси ва эгамен Қозоғистон 
Президенти сифатида Кремль билан яқин маъ-
навий-сиёсий алоқалари мавжудлигини унут-
маслигимиз керак. Унинг кўп вақти Москвада 
ўтди, кўплаб съезд ва пленумларда қатнашди, 
хизмат сафарларида ҳам, расмий сафарларда 
ҳам бўлди.

– “Қонун ва интизом” тамойили ҳақида кўп 
айтасиз. Баъзилар буни жамият учун “таз-
йиқ” деб билишади. Бунга нима дейсиз?

– “Қонун ва интизом” тамойили фақат ҳуқуқни 
муҳофаза қилувчи соҳа учун мўлжалланган, деб 
ўйлаш нотўғри. Мен бу тамойилни чуқурроқ ту-
шунаман. “Қонун ва интизом” давлат қурилиши-
нинг асосий тамойилидир. Шу билан бирга, жазо 
чораларини қўллаш орқали жамият устидан 
оммавий назорат ўрнатиш ҳақида гапирмаяп-
миз. “Қонун ва интизом” тамойили, аслида, бар-
камол демократик давлатнинг таянчи, ҳуқуқий 
давлатнинг пойдеворидир. Агар биз “Қонун ва 
интизом”га итоат қилмасак, қонун меъёрлари-
ни ҳурмат қилмасак, Адолатли Қозоғистонни 
яратиб, уни тараққий этган давлатга айлантира 
олмаймиз.

Шундай экан, бизнинг вазифамиз ушбу та-
мойилни мамлакатимиз қадриятлари тизимига 
тўлиқ сингдириб, уни халқнинг ўзига хослиги ва 
жамият ҳаётининг ажралмас қисмига айланти-
ришдан иборат. “Қонун ва интизом”ни мустаҳ-
камлаш учун кўп вақт ва куч кераклигини тушу-
наман. Бунинг сабаби, ҳамма ҳам бу тамойилга 
қатъий риоя қилиш ва уни ҳаёт тарзига айлан-
тиришга ҳали тайёр эмас. Аммо интилганга толе 
ёр.

– Талғардаги жиноий воқеа мамлакатда 
катта шов-шувга сабаб бўлди. Жамоатчилик 
бу ҳолат юзасидан фикрингизни билишни 
хоҳлайди.

– Такрор айтаман, мамлакатимизда “Қонун 
ва интизом” тамойили мустаҳкам ўрнатилиши 

керак. Мен Талғар воқеасидан аввалроқ эълон 
қилинган Мактубимда ҳуқуқ-тартибот идорала-
ридан жиноятчилик ва қароқчилик илдизларини 
бартараф этишни талаб қилгандим.

Январь воқеалари пайтидаги оммавий тар-
тибсизликлар жиноий гуруҳлар томонидан со-
дир этилганини унутмаслигимиз керак. Давлат 
сўнгги икки йил ичида уюшган жиноятчиликка 
қарши муросасиз кураш олиб боришга қодир-
лигини яққол намоён этди. Ўта хавфли жиноий 
гуруҳлар фош этилиб, ҳибсга олинмоқда. Улар-
нинг шериклари ва молия манбалари ҳам аниқ-
ланмоқда. Ўтган йили 246 нафар шахс жиноий 
жавобгарликка тортилган. Жумладан, уюшган 
жиноий гуруҳларнинг 30 нафар етакчиси ҳам 
бор. Бу иш менинг махсус назоратимдадир.

Талғар воқеасидан кейин ҳуқуқ-тартибот идо-
ралари барча зарур чора-тадбирларни кўрди. 
Гумон қилинган шахслар қўлга олинди. Тергов 
ишлари якунланиш арафасида. Тез орада бу 
иш юзасидан суд ҳукм чиқаради. Мазкур ҳодиса 
юзасидан ваколатли органлар томонидан амал-
га оширилган барча чоралар қонун талабларига 
тўлиқ мос келади. Қолганлари эса шунчаки қуруқ 
гаплар ва салбий ниятли айрим гуруҳларнинг бу 
ҳолатга сиёсий тус бериш истагидир. Бунга йўл 
қўйиб бўлмайди.

Ушбу ҳодисага алоқадор фуқароларга нис-
батан қуйидаги масалани эслатиб ўтмоқчиман. 
Қозоқ халқи хориждан келган ватандошларини 
қучоқ очиб, “қондошим” деб кутиб олди. Тарихий 
ватанига қайтганлар Қозоғистон қонунларига 
қатъий риоя қилишлари, жамоат тартибини 
сақлашлари, ноқонуний хатти-ҳаракатлардан 
сақланишлари керак. Улар аввал ўзлари яшаган 
давлатдаги ҳокимиятнинг талабларини бажа-
риб, бундай ишлар қилишмади-ку?!

– Ўтган йили қонунчиликка кўплаб янгилик-
лар киритилди. Қабул қилинган қонунлардан 
қайси бири муҳимроқ деб ҳисоблайсиз?

 – Аҳамиятсиз қонун йўқ, барча қонунлар 
муҳимдир. Саволингизга жавобан ўзимнинг 
Мактубларимда ва Миллий қурултой йиғилиш-
ларида ташаббускор бўлган ва илгари сурган 
бир қатор қонунларни алоҳида таъкидлаб ўт-
моқчиман. Бу қонунлар жамоатчилик вакиллари 
ва экспертларнинг фаол иштирокида ишлаб чи-
қилгани боис муҳим аҳамиятга эга. Бунинг ўзиёқ 
қонунчиликни такомиллаштиришда давлат ва 
фуқаролик жамияти ўртасида самарали ҳамкор-
ликни йўлга қўйиши мумкинлигини кўрсатади. 
Масалан, хотин-қизлар ҳуқуқларини муҳофаза 
қилиш, болалар хавфсизлигини таъминлашга 
қаратилган қонун қабул қилинди. Бу ҳужжат, 
тўғрисини айтганда, оиладаги зўравонлик каби 
шармандали хатти-ҳаракатларнинг илдизини 
йўқ қилишга қаратилган. Аёллар ва болаларга 
нисбатан ҳар қандай зўравонлик содир этган-
ларга нисбатан жазо кучайтирилди. Бундан 
ташқари, ёш болани ўлдирган ёки зўрлаганлар 
умрбод қамоқ жазосига ҳукм қилинади. Вояга 
етмаганларни таҳқирлаган ва мазах қилганлар 
энди маъмурий жавобгарликка тортилади. Ушбу 
талаб биринчи марта қонуний равишда тасдиқ-
ланди.

“Келешек” ягона ихтиёрий жамғарма тизими-
нинг қонунчилик базасини яратиш бўйича катта 
ишлар амалга оширилди. У ерда йиғилган пулни 
Қозоғистон ва хориждаги коллеж ва универси-
тетларда ўқиш, уй-жой сотиб олиш учун ишла-
тиш мумкин.

Фуқароларнинг кредит олиб, қарздор бўлиб 
қолишининг олдини олишга қаратилган қонун 
қабул қилинди. Шунга кўра, 90 кундан ортиқ 
муддатдан буён қарзини тўлай олмаган фуқа-
роларга нотижорат кредитлари бериш тақиқ-
ланди. Одамлар ўзларини кредит олишда ҳам 
тақиқлашлари мумкин. Тиббиёт ходимларини 
ҳуқуқий ҳимоя қилиш чоралари кучайтирилди, 
уларга берилаётган ижтимоий кафолатлар та-
комиллаштирилди. Болалар ва ёшлар ўртасида 
ҳақиқий эпидемияга айланган вейп(электрон 
тамаки)ни сотиш ва тарқатиш тақиқланди.

Гиёҳванд моддалар ишлаб чиқарганлар учун 
жазо кучаймоқда. Бундай жиноятларни содир 
этганлар 15 йилдан 20 йилгача озодликдан маҳ-
рум қилинади. Гиёҳванд моддаларни маълум 
жойга яширган ташувчилар, агар биринчи марта 
бундай жиноят содир этаётган бўлса ва қилмиш-
ларининг оқибатлари оғир бўлмаса, 5 йилдан 8 
йилгача озодликдан маҳрум этилади.

Қимор ўйинларига қарамликка қарши кураш 
тўғрисидаги қонун кучга кирди. Ҳужжат букме-
керлик идоралари ва тотализаторлар томони-
дан рекламани сезиларли даражада чеклаб қўй-
ди, вояга етмаганларни қимор ўйинларига жалб 
қилганлик учун маъмурий жавобгарлик белги-
ланди, исмлари қарздорларнинг ягона рўйхатига 
киритилган шахсларнинг қимор ўйинларини 
ўтказиши тақиқланди. Бу чора-тадбирлар кўплаб 
оилаларни хонавайрон қилган, одамларни жи-
ноят ва ўз жонига қасд қилишга ундаган қимор 
ўйинларининг тарқалишига қарши курашишга 
қаратилган.

Қонунчиликдаги яна бир муҳим янгилик – бе-
зорилик ва бузғунчиликка йўл қўйган, шунинг-
дек, бировнинг мулкига қасддан зарар етказган 
шахсларга нисбатан жазо чоралари кучайти-
рилди. Буларнинг барчаси жамоат тартибини 
таъминлаш, қонунга итоаткор фуқаролар ҳуқуқ-
ларини ҳимоя қилиш нуқтаи назаридан муҳим 
аҳамиятга эга. Шу билан бирга, қонун ҳужжатла-
рига киритилган ўзгартишлар натижасида 2025 
йил 1 июлдан эътиборан жиноят, маъмурий ва 
фуқаролик ишлари бўйича учта мустақил кас-
сация судлари фаолиятини бошлайди. Шундай 
қилиб, фуқаролар давлат органлари томонидан 
бузилган ҳуқуқларини ҳимоя қилишлари мумкин.

Ўтган йили кўплаб муҳим қонунчилик ташаб-
буслари ҳаётга татбиқ этилди. Аммо шуни ту-
шуниш жоизки, қонунларни қабул қилиш фақат 
ишнинг бошланишидир, уларни ҳаётга татбиқ 
этиш муҳимроқдир. Шу билан бирга, ҳуқуқий 
талаблар жамият талабига жавоб бериши керак. 
Шу боис жорий йилда ҳам инсоннинг орзу-умид 
ва манфаатлари, мамлакатимиз тараққиётининг 
устувор йўналишларидан келиб чиққан ҳолда 
ҳуқуқни муҳофаза қилиш тизимини такомиллаш-
тириш борасидаги ишларни давом эттирамиз.

– Ислоҳотлар давом этишини бот-бот 
айтасиз. Қишлоқ хўжалиги ходимларининг 
биринчи анжуманида мамлакатимизни замо-
навийлаштириш бўйича янги ташаббуслар 
кўтарилиши, қарорлар қабул қилинишини 
таъкидладингиз. Бу қандай ташаббуслар? 
Сиёсий ислоҳотлар ушбу соҳада ҳам давом 
этадими?

 – Ўтган беш йил мобайнида амалга оши-
рилган ислоҳотлар фуқароларимизнинг асосий 
талаблари ва давлатнинг узоқ муддатли ман-
фаатларидан келиб чиққан ҳолда пухта ўйлан-
ган стратегиядир. У ҳеч қандай сиёсий асосга 
эга эмас.

Асосий сиёсий ислоҳотлар якунланди. Булар-
нинг барчаси жамиятда кенг муҳокама қилинди 
ва пировардида жамоатчилик томонидан қўл-
лаб-қувватланди. Бу билан барча йирик сиёсий 
институтлар янада очиқ ва самарали бўлди, 
ҳокимият тармоқлари ўртасида ўзаро ҳамкорлик 
ва мувозанат тизими мустаҳкамланди, энг муҳи-
ми, фуқароларнинг сиёсий ҳаётда фаол иштирок 
этиш имкониятлари сезиларли даражада ошди.

2022 йил июнь ойида ўтган референдум на-
тижасида Конституция моддаларининг учдан 
бир қисми янгиланганини алоҳида таъкидла-
моқчиман. Бунинг ўзи ислоҳотларнинг қанчалик 
кенг кўламли эканлигини кўрсатади. Ҳозирда 
кўплаб ислоҳотлар амалиётга татбиқ этилмоқда. 
Йўналишимиз аниқ, мақсадимиз маълум. Шунга 
кўра, дастлабки натижалар ҳам мавжуд. Лекин 
ислоҳотлар доимий жараёндир. Жамиятда ҳақи-
қий талаб бўлса, янги ислоҳотлар ривожланади. 
Ислоҳотлар мамлакат тараққиётининг ажралмас 
қисми бўлган ва шундай бўлиб қолади.

Халқимизга Мактубимни эълон қилар экан-
ман, мамлакатимизни янада тараққий эттириш 
йўлида янги ташаббусларни илгари сураман. 
Миллий қурултой йиғилишларида асосий эъти-
борни фуқароларни ўйлантираётган долзарб 
масалаларга қаратаман. Бу йил ҳам худди шун-
дай бўлади.

– Қозоғистонни парламент бошқаруви 
тизимига ўтказиш учун туб ислоҳот тайёрла-
наётгани ҳақида маълумот тарқалди. Ҳақиқа-
тан ҳам шундайми?

– Албатта, парламент бошқаруви тизими ҳам 
фаолият юритиш ҳуқуқига эга. Бу тизим Европа 
ва ҳатто Осиёнинг қатор мамлакатларида ях-
ши йўлга қўйилган ва чуқур илдиз отган. Аммо 
ҳокимият учун ҳаммабоп формула йўқ. Сиёсий 
тизимни танлашда ҳар бир давлат ўз тарихи, 
миллий ўзига хослиги ва сиёсий тажрибасига 
таянади. Менинг девоним ходимлари жаҳон таж-
рибаларини синчиклаб ўрганмоқда. Парламент 
бошқарув тизими собиқ шўро тизими даврида 
унчалик муваффақиятли бўлмаган. Грузиядаги 
сўнгги воқеалар бу фикрга аниқ далил бўла ола-
ди.

Ҳукуматнинг сиёсий тизимини танлаш ало-
ҳида масъулиятли қарордир. Бундай қарорлар 
фақат миллий референдумда қабул қилиниши 
керак, кичик бир гуруҳ одамларнинг шахсий йи-
ғилишида эмас. Ишончим комилки, менинг “Куч-
ли президент –   Нуфузли Парламент –   Ҳисобдор 
Ҳукумат” концепциям Қозоғистон сиёсий тизими 
учун энг мос ҳужжатдир. Лекин уни тўлиқ амал-
га ошириш учун ҳали кўп иш қилишимиз керак. 
Президентлик бошқарув тизими Қозоғистон учун 
ҳозир ҳам, яқин келажакда ҳам энг мақбул ёнда-
шув, деб ҳисоблайман.

Мамлакатимизнинг барқарор тараққиётига 
зарар етказувчи қарорлар қабул қилишга на 
сиз, на мен ҳақлимиз. Бу масалада хатога йўл 
қўйиб бўлмайди. Пировардида, Конституцияга 
киритилган барча ўзгартиришлар, Парламент 
ислоҳоти, қишлоқ, туман ва шаҳар ҳокимлари-
нинг сайланиши, Миллий қурултойнинг ташкил 
этилиши, энг муҳими, қонун устуворлигига ус-
тувор аҳамият қаратилиши, буларнинг барчаси 
сиёсий турғунликка учрамаслик учун ишончли 
кафолатдир.

(Давоми 4-5-бетларда).

– Мамлакатимизда навбатдан ташқари 
Парламент сайловлари бўладими? Ҳозир бу 
ҳақда тез-тез ёзилмоқда ва айтилмоқда.

 – Бундай башоратлар мавжудлигидан во-
қифман. Менимча, бу маълумот қасддан тар-
қатилмоқда. Мамлакатимизда янги Ҳукумат иш 
бошлаши биланоқ унинг истеъфоси ҳақида гап 
кетмоқда. Парламент ҳақида ҳам шундай дейиш 
мумкин. Ўйлайманки, Парламент депутатлари 
фуқаролик ва сиёсий масъулиятни намоён этиб, 
яхши иш олиб бормоқда. Ҳукумат эса ўзгаришга 
мойил тузилмадир. Унинг таркиби турли ҳолат-
ларга, жумладан, “AMANAT” партияси ва Парла-
ментдаги бошқа партияларнинг нуқтаи назарига 
қараб ўзгариши мумкин.

Назаримда, Парламент сайловларини муд-
датидан аввал ўтказишга ҳозирча асос йўқ. 
Сайлов қонун ҳужжатларида белгиланган муд-
датларда ўтказилади. Парламент ўзига белги-
ланган муддатда ишлаш ҳуқуқига эга. Ҳукумат 
тасдиқланган дастур ва режалар асосида иш 
олиб бориб, ижобий натижаларга эришиш усти-
да фаолият юритмоқда. Бош мақсад – барқарор 
ижтимоий-иқтисодий тараққиётни таъминлаш, 
мамлакатимизнинг минтақадаги етакчи мавқеи-
ни мустаҳкамлашдан иборат.

 – Ҳар ким ўзининг шахсий аҳволига алоқа-
дор масалаларга кўпроқ эътибор қаратади. 
Яқин келажакда фуқароларнинг талаб ва ис-
такларига мос келадиган қандай лойиҳалар 
амалга оширилади?

– Иқтисодиётни ривожлантириш борасида 
амалга оширилаётган барча ислоҳот ва чора-
тадбирларимиз фуқаролар фаровонлигини оши-
риш, ҳаёт сифатини юксалтиришга қаратилган. 
Бошқа мақсад йўқ, бу Ҳукуматнинг энг муҳим 
вазифасидир.

Эслатиб ўтамиз, ўтган йилнинг ёзида 2029 
йилгача бўлган Миллий инфратузилма режаси 
қабул қилинган эди. Унда умумий сармоя ҳаж-
ми 40 триллион тенгедан ортиқ бўлган 200дан 
ортиқ лойиҳани амалга ошириш кўзда тутилган.

Жорий йилда узунлиги 836 чақирим бўлган 
“Достық – Мойынты” темир йўлининг иккинчи ли-
нияси қуриб битказилади. Ушбу лойиҳа мамла-
катнинг транспорт ва транзит инфратузилмаси-
ни тубдан ўзгартиради. Бу йўналишдаги темир 
йўлнинг юк ташиш ҳажми 5 баравар ортади, кон-
тейнер поездлари эса юкларни аввалгидан анча 
тез етказиб беради. Таъкидлаш жоизки, бундай 
йирик лойиҳа ўзимизнинг лойиҳачи, муҳандис 
ва қурувчиларимиз томонидан илк бор амалга 
оширилмоқда. Алмати вокзалини айланиб ўтув-
чи темир йўл қурилиши ҳам якунланади. Мазкур 
лойиҳа Алмати темир йўл узелидаги юкламани 
сезиларли даражада камайтиради ва юкларни 
етказиб бериш муддатини қисқартиради. Йў-
ловчи ташиш сифатини ошириш мақсадида ва-
гонларни такомиллаштириш давом эттирилади. 
Жорий йилда энергетика соҳасида умумий қув-
вати 600 мегаваттдан ортиқ йирик лойиҳаларни 
амалга ошириш режалаштирилган. “Яшил энер-
гия” шўъбаси ҳам жадал ривожланади. Хорижий 
сармоядорлар билан шамол, қуёш, гидроэлектр 
станцияларини қуриш бўйича келишувларимиз 
бор.

Тенгиз конини келажакда кенгайтириш лойи-
ҳасининг қурилиши якунланади. Нефтни қайта 
ишлаш, нефть-кимё, нефть ва газ саноатини 
ривожлантиришга алоҳида эътибор қаратил-
моқда. Хусусан, Ақтау битум заводининг ишлаб 
чиқариш қуввати ортади. “Талдықорған-Ушарал” 
магистрал газ қувури, “Жанаөзен – Ақтау” газ қу-
вурининг тўртинчи йўналиши, шунингдек, Атирау 
вилоятида автоматлаштирилган газ тақсимлаш 
станцияси ишга туширилади.

Машинасозлик саноатини ривожлантириш бо-
расидаги ишлар ҳам давом эттирилади. Дунёга 
машҳур брендларга тегишли автомобилларни 
йиғиш учун янги корхоналар ишга туширилади. 
Қўстанайда ички ёнув двигателлари учун чўян 
қуймалар ва рессорнинг бутловчи қисмлари иш-
лаб чиқарила бошлайди.

Миллий жамғарма маблағлари иқтисодий 
тараққиётга сезиларли туртки берадиган йирик 
инфратузилма иншоотларини барпо этишга 
сарфланиши керак. Бу жамғарма пулни хорижий 
молия институтларида сақлаш учун эмас, балки 
мана шундай мақсадларга сарфлаш учун таш-
кил қилинмаганмиди?!

Давлат томонидан уй-жой қурилиши соҳасини 
янада ривожлантириш, уй-жойларни арзон-
лаштириш чоралари кўрилмоқда. Навбатдаги 
фуқароларни ижарага бериладиган уй-жой 
билан таъминлаш юзасидан тегишли ишлар 
давом эттирилади. 2029 йилга бориб ҳар йили 
10 минг киши бундай уй-жойдан фойдаланиши 
режалаштирилган. Мен яқинда уй-жой сиёсати-
ни ўзгартириш тўғрисидаги қонунни имзоладим. 
«Отбасы банк” уй-жойга муҳтож фуқароларни 
“бир дарча” тамойили бўйича рўйхатга олиш ва 
уй-жой ажратишни амалга оширувчи тўлақонли 
ривожланиш институтига айланади.

Ижтимоий инфратузилмани ривожлантириш-
га ҳам алоҳида эътибор қаратилади. Қишлоқ 
соғликни сақлаш тизимини замонавийлашти-
риш миллий лойиҳаси доирасида қишлоқларда 
тиббиёт муассасалари қурилиши давом эттири-
лади. Мамлакатимизда 460 минг ўқувчига мўл-
жалланган 217та бадастир мактаб барпо этиш 
режаланган. Улардан 105тасининг қурилиши 
якунланди. Мақсадимиз – хароба ва уч навбатда 
ишлайдиган мактаблар масаласини, шунинг-
дек, ўринлар тақчиллиги муаммосини тўлиқ ҳал 
этишдир. 

Бир ой аввал 2025-2027 йилларга мўлжал-
ланган Республика бюджети қабул қилинган эди. 
Ҳужжатда ижтимоий эътибор асосий устувор 
йўналиш сифатида сақланиб қолди. Бу соғликни 

сақлаш, таълим ва ижтимоий соҳаларни жуда 
катта маблағ билан таъминлайди.

– Рақамлаштириш ва сунъий заковатни жо-
рий қилмай туриб, аҳолининг ҳаёт сифатини 
яхшилаш мумкин эмаслиги аллақачон аён 
бўлди. Мамлакатимиз келажакда бу соҳада 
қандай ишларни амалга ошириши мумкин?

 – Фуқароларимиз давлат хизматларини 
рақамлаштиришнинг афзалликларини яхши 
билади. Электрон ҳукумат веб-сайтида мавжуд 
хизматлар рўйхати доимий равишда янгиланиб 
борилади. Бирлашган Миллатлар Ташкилоти 
рейтингида Қозоғистон Е-governmentни ривож-
лантириш бўйича дунёда 24-ўринни эгаллади. 
Бу яхши натижа, лекин биз тўхтаб қолмасли-
гимиз керак. Кўрсаткичларни иложи борича 
яхшилаш лозим. Мен буни Ҳукуматга бот-бот ай-
таман. Бундан ташқари, мамлакатдаги банклар 
ҳам одамларнинг кундалик ҳаётини сезиларли 
даражада соддалаштириш учун ўзларининг ра-
қамли экотизимларини қурмоқдалар.

Қозоғистондан экспорт қилинаётган IТ-хиз-
матлар сони ортиб бораётгани қувонарлидир. 
Аstana Hub муваффақиятли ишламоқда. Ушбу 
технопарк бир ярим мингдан ортиқ компанияни 
бирлаштирган. Уларнинг учдан бир қисми хори-
жий компаниялардир. Шундай қилиб, мамлака-
тимиз дунёвий рақамли тараққиёт учун қулай 
давлатга айланмоқда.

Қозоғистон Евроосиёдаги энг йирик рақамли 
марказлардан бирига айланиши мумкин. Бунинг 
учун бизда тўлиқ имкониятлар мавжуд. Бунинг 
учун сунъий заковат технологияларини ишлаб 
чиқиш керак. Истиқболли лойиҳалар аллақачон 
мавжуд. Масалан, қозоқ тилининг KazLLM ра-
қамли тил моделининг биринчи нусхаси яратил-
ди. Бу – қозоқ тилида фикрлаш, таҳлил қилиш ва 
мулоқот қила оладиган сунъий заковат. Бу бора-
даги ишлар давом эттирилади.

Йил охиригача сунъий заковат халқаро мар-
кази Alem.AI очилади. Бу марказ сармоя жалб 
этувчи, жаҳон тажрибаси, инновацияларни жо-
рий этувчи масканга айланиши керак.

Сунъий заковат яқин йилларда жуда тез ри-
вожланиб, одамларнинг ҳаёт ҳақидаги тушунча-
сини ва ҳатто турмуш тарзини тубдан ўзгартира-
ди. Ақлли машиналар, яъни одамлардан ўн ба-
равар ақлли роботлар пайдо бўладиган кун узоқ 
эмас. Бундан ташқари, бу роботларда эмпатия, 
яъни ҳис-туйғуларни ҳис қилиш ва ифодалаш 
каби инсоний фазилатлар бўлади.

Ёшларга мактаб, коллеж ва олий таълим 
муассасаларида сунъий заковат технологияла-
ридан фойдаланишни ўргатиш муҳим аҳамиятга 
эга. Ўтган йили Google компаниясининг сунъий 
заковат бўйича курслари мамлакат бўйлаб 15та 
университетда жорий этилган эди. Ушбу соҳада 
мутахассислар тайёрлаш бўйича махсус дастур 
ишлаб чиқиш масаласи кўриб чиқилмоқда (AI-
Sana).

Нейро тармоқларнинг фойдаси жуда катта 
бўлса-да, хавф-хатарлар ҳам мавжуд. Мисол 
учун, фирибгарлар инсон овозини яратиш ва 
тақлид қилиш учун фотосуратлар ва видео-
лардан фойдаланадилар. Шу боис кўплаб 
давлатлар сунъий заковат технологияларидан 
фойдаланиш кўламини қонунчилик йўли билан 
тартибга солишни бошладилар.

Депутатларимиз ҳам сунъий заковат тўғри-
сидаги қонунни ишлаб чиқиш ташаббуси билан 
чиқдилар. Бу муҳим ишни эҳтиёткорлик билан ва 
пухта амалга ошириш керак. Сунъий заковатдан 
масъулият билан фойдаланиш тамойилларини 
ишлаб чиқиш ва унинг ахлоқий масалаларини 
ҳар томонлама ўрганмоқ керак. Аммо бу соҳани 
тартибга солишда асосий эътибор сунъий за-
коватни ривожлантиришга қаратилиши даркор, 
уни чеклаш эмас. Бу технологияларнинг кенг жо-
рий этилиши улкан имкониятларни очиб беради. 
Уни қинғир ишларга эмас, яхшиликка ишлатиш 
керак.

– Тадбиркорликни қўллаб-қувватлаш ма-
саласига алоҳида эътибор қаратасиз. Сиз 
сармоядорлар ва тадбиркорлар билан уч-
рашасиз. Мамлакатимиздаги тадбиркорлик 
тараққиётидан мамнунмисиз?

– Сармоя ва ишбилармонлик муҳитини ях-

шилаш, тадбиркорлик ташаббусларини қўллаб-
қувватлашга алоҳида эътибор қаратаман. Кузги 
Мактубимда бу борада Ҳукуматга аниқ топши-
риқлар берган эдим. Биз ўтган йилнинг апрель 
ойида тадбиркорларга қулай шарт-шароитлар 
яратиш мақсадида бизнес юритишга оид қонун-
ни қабул қилдик. Ҳозирги кунда давлат назорати 
тизимини тартибга соляпмиз. Ҳуқуқбузарлик-
ларни аввалгидек текшириш ўрнига, уларнинг 
олдини олишга кўпроқ эътибор қаратилмоқда. 
29 турдаги иқтисодий жиноятлар учун озодлик-
дан маҳрум қилиш жазосини қўллаш тақиқлан-
ди. Буларнинг барчаси тадбиркорлар манфаати-
ни кўзлаб амалга оширилди.

Давлат кичик ва ўрта бизнесни субсидиялар, 
имтиёзли насиялар, кафолатланган қарз бериш-
лар орқали қўллаб-қувватламоқда. Мамлакат 
иқтисодиётида кичик ва ўрта бизнеснинг улуши 
муттасил ортиб бормоқда. Бугунги кунда ушбу 
бизнес вакиллари 4,3 миллион кишини, яъни 
барча ишлайдиган фуқароларнинг деярли ярми-
ни иш билан таъминламоқда. Шу боис тадбир-
корлик ташаббуслари мамлакатимиз иқтисодиё-
тининг асосий ҳаракатлантирувчи кучига айла-
ниб бормоқда, деб ишонч билан айтиш мумкин.

Давлат ҳам йирик бизнесни ривожлантириш-
дан манфаатдор. Бундай тадбиркорларда иж-
тимоий масъулият ҳисси кучли, маҳаллий ҳам-
жамият билан узоқ муддатли ҳамкорлик алоқа-
ларини ўрнатиш истаги бор. Бу қувончли ҳолат. 
Давлат ва бизнеснинг интеграциялашуви орқали 
кўплаб ижтимоий муаммолар ҳал этилмоқда.

Қозоғистонда ўз фаолиятида илғор техноло-
гияларни жорий этувчи, илғор фикрли тадбир-
корларнинг янги авлоди етишиб чиқди. Бундай 
тадбиркорлар жаҳон миқёсида ҳам рақобатлаша 
олади. Хорижий тадбиркорларнинг Қозоғистон-
да ўз ваколатхоналарини очаётгани ҳам қуво-
нарлидир. Бу ҳолат ички бозорга халқаро мақом 
бериш, ҳалол рақобатни кучайтириш, иқтисо-
диётни ранг-баранглаштиришга хизмат қилмоқ-
да. Бу борада Ҳукумат ҳузурида ташкил этилган 
Сармоя штаби “ягона дарча” тамойили асосида 
фаолият юритиб, қарорлар қабул қилиб, ўзига 
юкланган вазифаларни тўлиқ амалга ошираёт-
ганини алоҳида таъкидлаш жоиз.

Давлатимиз томонидан сармоявий муҳит-
ни яхшилаш борасида амалга оширилаётган 
ишлар ўз самарасини бермоқда. Бирлашган 
Миллатлар Ташкилотининг Осиё ва Тинч океани 
учун иқтисодий ва ижтимоий комиссияси яқинда 
сармоялар бўйича ҳисоботини эълон қилди. Ун-
да Қозоғистон 2024 йилда янги лойиҳаларга 15,7 
миллиард доллар бевосита хорижий сармоялар 
жалб қилганини кўрсатади. Бу ўтган йилга нис-
батан 88 фоизга кўпдир. Биз Шимолий ва Марка-
зий Осиёда энг юқори кўрсаткичга эришмоқда-
миз. Минтақадаги хорижий сармоянинг қарийб 
учдан икки қисми ёки 63 фоизи Қозоғистоннинг 
ҳиссасига тўғри келади.

Келгусида бизнес вакиллари ва сармоядор-
лар билан учрашишда давом этаман. Уларнинг 
ижодий ташаббусларини қўллаб-қувватлайман. 
Ҳукуматдан ҳам, барча давлат идораларидан 
ҳам шуни талаб қиламан, яъни бизнес билан 
ҳамжиҳатликда ишлаш, истиқболли лойиҳалар-
га сармоя киритаётган тадбиркор ва сармоядор-
ларни қўллаб-қувватлаш. Бизнесга ҳеч қандай 
босим, зуғум бўлмаслиги керак. Биз мансабдор 
шахслар ва ҳуқуқ-тартибот идоралари ходимла-
рини бундай ҳаракатлари учун жазолаяпмиз ва 
келгусида ҳам уларни жавобгарликка тортамиз. 
Тадбиркорлар эса фирибгарлик қилмаслиги, қо-
нун доирасида ишлаши жоиз.

– Жамиятда уюшган жиноятчилик ҳақида 
кўп гапирилади. Бунга қарши фаол кураш 
олиб борилаётганини кўрамиз. Умуман, ман-
сабдор шахсларнинг ҳибсга олингани ҳақи-
даги ахборотлар мамлакатда ушбу иллатнинг 
росмана авж олганидек таассурот қолдира-
ди. Ҳақиқатан ҳам шундайми?

 – Уюшган жиноятчиликка қарши тизимли ку-
рашиш жуда зарур вазифадир. Бунга ҳеч қандай 
шубҳа йўқ. Давлат нафақат коррупция билан 
боғлиқ ҳуқуқбузарликларни аниқлаш, балки 
унинг олдини олиш борасида ҳам иш олиб бор-
моқда.

Қозоғистон уюшган жиноятчиликка қарши 
курашда энг илғор халқаро андазаларга, жум-
ладан, Иқтисодий ҳамкорлик ва тараққиёт таш-
килоти томонидан жорий этилаётган талабларга 
амал қилади. Қолаверса, унга қарши курашиш 
учун масъул муассасалар раҳбарларига ташви-
қот билан шуғулланмасдан, жиддий қарорлар 
қабул қилишлари кераклигини доимо айтиб 
тураман. Чунки ҳар бир қарор ортида инсон тақ-
дири ётади.

Мансабдор шахсларнинг ҳибсга олингани 
ҳақидаги маълумотларнинг тез-тез эълон қи-
линиши ҳокимиятнинг обрўсига бир қадар доғ 
туширган бўлса-да, бу давлатнинг ошкора ва 
шаффоф фаолият юритаётганидан далолат бе-
ради. Аммо бундай қадам ташланмасдан туриб, 
“Ҳуқуқ ва интизом” тамойилларига асосланган 
адолатли давлатни барпо этиб бўлмайди.

 – Қозоғистон ва Россия ўртасида азалдан 
иқтисодий, маданий-гуманитар соҳаларда 
яқин алоқалар мавжуд. Ўтган йилнинг ноябрь 
ойида Россия Федерацияси Президенти Вла-
димир Путин Қозоғистонга давлат ташрифи 
билан келган эди. Бу ташриф мамлакатимиз-
да ҳам, хорижда ҳам диққат билан кузатилди. 
Музокаралар натижасини қандай баҳолай-
сиз?

 – Россия Президенти билан музокаралар 
жуда мазмунли бўлди. Савдо-иқтисодиёт, 
транспорт-логистика, энергетика, маданият, 
таълим ва бошқа соҳалардаги ҳамкорликни ҳар 
томонлама муҳокама қилдик. Россия Ҳукумати 
аъзоларининг деярли ярмининг Астанага кели-
ши Қозоғистоннинг Россия учун юксак стратегик 
аҳамиятини кўрсатади.

Музокаралар натижаси ҳақида кўп нарса 
ёзилди ва айтилди. Албатта, баъзи жиҳатлар 
оммавий ахборот воситаларига етиб бормади. 
Биз Владимир Путин билан тўрт соат давомида 
норасмий суҳбатлашдик. Ушбу учрашув икки 
томонлама ҳамкорликни янада мустаҳкамлаш 
имконини берди. Суҳбат чоғида халқаро маса-
лалар бўйича ҳам ўзаро англашувимиз мустаҳ-
камланди. Мен Қозоғистоннинг кўп томонлама 
сиёсатининг моҳиятини очиқ айтдим ва Россия 
билан стратегик шериклик ва иттифоқчилик му-
носабатларини ривожлантиришга қатъий содиқ-
лигимизни билдирдим.

Президент Путин – тажрибали давлат арбо-
би. У Қозоғистоннинг ўзига хослигини ва унинг 
Марказий Осиё минтақасидаги энг йирик иқти-
содиётга эга давлат сифатидаги аҳамиятини 
тушунади. Шу боис Россия мамлакатимиз билан 
савдо-иқтисодий ва сармоявий алоқаларни мус-
таҳкамлаш борасида фаол иш олиб бормоқда. 
Бошқача бўлиши мумкин эмас. Бунинг сабаби 
шундаки, икки давлатни қуруқликдаги энг узун 
узлуксиз чегара боғлайди.

Владимир Путиннинг энг кўп хорижий са-
фарларини мамлакатимизга қилгани, яъни Қо-
зоғистонга 33 марта ташриф буюргани ҳам кўп 
нарсадан далолат беради. Қолаверса, телефон 
орқали мулоқот қиламиз, халқаро анжуманлар-
да учрашамиз. Қисқаси, биз доим алоқадамиз.

Буларнинг барчаси Қозоғистон учун ҳам, Рос-
сия учун ҳам зарур. Зеро, бу икки давлат асосий 
роль ўйнайдиган Евроосиё маконида барқарор-
ликни таъминлаш учун зарур.

– Атом энергетикаси бўйича референдум 
чоғида оммавий ахборот воситалари билан 
мусоҳаба пайтида АЭС қурилишига илғор  
 технологияларга эга хорижий компаниялар 
жалб этилишини таъкидладингиз. Халқаро 
Консорциум тузилиши керак эди. Ҳукумат 
қайси компанияларга устуворлик беришили-
ни аниқладими?

 – Бу масала Владимир Путиннинг Астанага 
ташрифи чоғида ҳам муҳокама қилинган эди. 
Биз Қозоғистон томони лойиҳа буюртмачиси си-
фатида Консорциумда бош оператор бўлишига 
келишиб олдик. Лойиҳада хорижда атом электр 
станцияларини қуриш бўйича катта тажрибага 
эга “Росатом” компанияси иштирок этиши мум-
кинлиги маълум қилинди. Шунингдек, Хитойнинг 
ядровий иншоотларни қуриш борасидаги улкан 
ютуқларини инобатга олиб, ушбу мамлакат ком-
панияси билан музокаралар олиб борилмоқда. 

ЭГАМЕНЛИКНИ  МУСТАҲКАМЛАШ
Лойиҳага бошқа мамлакатлар, жумладан, Ғарб 
давлатларининг корпорациялари ҳам қизиқиш 
билдирмоқда.

Бу йил танлов тадбирлари ўтказилади. Кейин 
Ҳукумат якуний қарорни қабул қилади. Қозоғис-
тонга кучли атом электр станцияси кераклиги 
аниқ, мен бунга аминман. Қолаверса, яқин ке-
лажакда иккинчи ёки, ҳатто, учинчи атом электр 
станциясини қуришимиз мумкинлигини ҳам ин-
кор этмайман. Атом саноати аллақачон энергия 
тақчиллигига дуч келаётган иқтисодиётимизга 
салмоқли туртки беради. Қозоғистон атом энер-
гетикаси ривожланган давлатга айланиши ке-
рак, деб ҳисоблайман. Унинг келажаги буюкдир.

 – Хитой Халқ Республикаси Раиси Си 
Цзиньпиннинг мамлакатимизга давлат таш-
рифи ўтган йилнинг яна бир муҳим воқеаси 
бўлди. Музокараларнинг асосий натижалари 
қандай? Оммавий ахборот воситаларида сиз 
ва Раис Си икки давлат ҳукуматлари олдига 
савдо айланимини икки баравар оширишни 
мақсад қилиб қўйганингиз ҳақида хабар бер-
ди. Бу мақсадга эришиш мумкинми?

 – Хитой Халқ Республикаси Раиси Си Цзинь-
пин мамлакатимизни яхши билишини, қозоқ хал-
қига юксак ҳурмат билан қарашини алоҳида таъ-
кидлаш жоиз. Икки томонлама муносабатлар, 
минтақавий ва халқаро вазият билан боғлиқ 
барча масалалар юзасидан қизғин суҳбатлаш-
дик. Қарашлар тўқнашуви йўқ. Қозоғистон Хитой 
учун жуда муҳим стратегик шерикдир. Тез ва ҳар 
томонлама ривожланиб бораётган Қозоғистон 
– Хитой ҳамкорлиги амалда абадий стратегик 
шериклик даражасига кўтарилди. Бу, шубҳасиз, 
Қозоғистон манфаатларига мос келади.

Раис Си Цзиньпин Қозоғистонга давлат таш-
рифи чоғида Хитой ҳеч қачон мамлакатимизга 
зарар етказмаслигини, суверенитетимиз ва мус-
тақиллигимизни ҳар томонлама қўллаб-қувват-
лашини таъкидлади. Бу – жуда муҳим баёнот.

2023 йилда Қозоғистон ва Хитой ўртасида 
ўзаро визасиз тартиб жорий этилди. Янги та-
шаббус икки халқ ўртасидаги муносабатларни 
ривожлантириш, дўстликни мустаҳкамлашга 
ижобий таъсир кўрсатмоқда. Қозоғистон фуқа-
ролари Хитойни янгича кўришни ва унинг техно-
логик гигантга айланганини англай бошладилар. 
Хитой халқи ҳам ватандошларимизга дўстона 
муносабатда бўлмоқда.

Хитой билан ҳар томонлама ҳамкорликни 
янада ривожлантириш Қозоғистон дипломатия-
сининг муҳим вазифаларидан бири бўлиб қол-
моқда. Бу давлат Қозоғистоннинг асосий савдо 
шериги ва иқтисодиётимизга энг йирик сар-
моядорлардан бири ҳисобланади. Ўзаро товар 
айирбошлаш ҳажмини икки баравар ошириш 
учун барча имкониятлар мавжуд. Энг муҳими, 
ҳар икки давлат раҳбарларининг сиёсий ирода-
си етарли. Шундай экан, бу мақсадга бемалол 
эришиш мумкин.

Олий даражадаги мулоқот 2025 йилда ҳам да-
вом этади. Президент Си Цзиньпиннинг “Марка-
зий Осиё-ХХР” саммитида иштироки режалаш-
тирилган. Унинг Қозоғистонга бўлажак ташрифи, 
шу йилнинг кузида Хитойда бўлиб ўтадиган 
музокаралар мамлакатларимиз ўртасидаги кўп 
қиррали ҳамкорликни янада мустаҳкамлашга 
хизмат қилади, деб ўйлайман.

– Декабрь ойи бошида Дональд Трамп би-
лан телефон орқали гаплашгансиз. Сўнгги 
ойларда экспертлар унинг Оқ уйга иккинчи 
марта қайтиши Америка сиёсати ва дунёдаги 
вазиятга қандай таъсир қилиши ҳақида тур-
фа фикрларни билдиришди. Шу нуқтаи на-
зардан, яқин йилларда Қозоғистон – Америка 
муносабатлари қандай ривожланади, деб 
ўйлайсиз? Бунга АҚШнинг Хитой ва Россия 
билан мураккаб муносабатлари таъсир қил-
маяптими?

 – Ҳа, мен Президент Дональд Трамп билан 
мазмунли ва самимий суҳбатлашдим. Ишонч би-
лан айта оламанки, у Қозоғистонга АҚШнинг му-
ҳим стратегик ҳамкори сифатида қарайди. Биз 
юксак савияда иш борасидаги муносабатларни 
ривожлантиришга келишиб олдик. Трамп ва 
унинг жамоаси янги истиқболларни ўрнатиш ва 
халқаро сиёсатга янгича ёндашувларни жорий 
этиш билан банд. Буларнинг барчаси дунёдаги 
вазиятга таъсир қилиши аниқ.

Мен 1990 йилларнинг ўрталаридан Қозоғис-
тон – Америка муносабатларини мустаҳкамлаш-
га ҳисса қўшиб келаман. Ўзаро интеграцияни 
мустаҳкамлашнинг сўнгги ўттиз йиллик фаолия-
ти давомида устувор йўналишлар бўйича ягона 
муносабат шакллантирилди: савдо-иқтисодий, 
сармоявий ҳамкорлик, ядро қуролини тарқат-
маслик, хавфсизлик. Бу масалалар, шунингдек, 
Оқ уйнинг янги раҳбарияти билан биргаликда 
амалга оширадиган фаолиятимизнинг асосий 
мавзуси бўлади.

Телефон орқали мулоқот чоғида Дональд 
Трамп Украинадаги ҳарбий ҳаракатларни тўх-
татиш борасидаги фикримизни сўради. Бу мен 
учун янги мавзу эмас. Чунки 2024 йилда кўплаб 
давлат раҳбарлари, халқаро ташкилотлар мен-
дан бу ҳақда сўрашган. Ўзига хос вазият юзага 
келмоқда: Россия ҳарбий жиҳатдан енгилмай-
ди, Украина эса Ғарб иттифоқчилари ёрдамида 
урушдан омон қолишга ёки ҳеч бўлмаганда, 
ютқазмасликка умид қилмоқда. Шунинг учун мен 
бу масала ниҳоятда мураккаб, унинг ечими зид-
диятли икки давлат раҳбарларининг хоҳиш-иро-
дасига, қолаверса, жаҳоннинг олий даражадаги 
давлати етакчиси сифатида Трампнинг ўзига 
боғлиқлигини айтдим. Қозоғистон ҳарбий ҳара-
катлар бошланганидан буён Украинада тинчлик 
ўрнатиш учун музокаралар ўтказишга чақириб 
келаётганини таъкидладим.

Шуни алоҳида таъкидлаш керакки, биз ҳеч 
қаерда воситачи бўлишни сўрамаймиз ёки бунга 
интилмаймиз. Қозоғистоннинг халқаро май-

дондаги салоҳияти ва имкониятларидан келиб 
чиқиб ҳаракат қиламиз. Лекин биз халқаро муам-
моларни ҳал қилишда ёрдам беришга доим та-
йёрмиз. Албатта, халқаро майдондаги мураккаб 
вазият айрим давлатлар билан савдо ва сиёсий 
муносабатларимизга совуқ таъсир кўрсатмоқда. 
Шунинг учун биз ташқи мойилликларнинг сал-
бий таъсирини имкон қадар камайтиришга ҳара-
кат қилмоқдамиз. Қозоғистон барча давлатлар 
билан ўзаро манфаатли прагматик муносабат-
лар ўрнатиш ниятида.

– Туркий давлатлар ўртасидаги ҳамкорлик 
кўлами муттасил кенгаймоқда. Ўтган йили 
Қозоғистон Туркий давлатлар ташкилотига 
раис сифатида қардош давлатлар ўртасида-
ги алоқаларни мустаҳкамлашга катта ҳисса 
қўшди. Туркий оламнинг истиқболдаги ҳам-
корлигида Қозоғистон қандай аҳамият касб 
этади деб ўйлайсиз?

 – Қозоғистон Туркий давлатлар ташкило-
тининг тузилишига ташаббускор бўлди. Ушбу 
ташкилотга аъзо давлатлар бизнинг қўшнила-
римиз ва муҳим геосиёсий ҳамкорларимиздир. 
Раислик даврида сиёсий, савдо-иқтисодий, 
транспорт-логистика ва маданий-гуманитар со-
ҳалардаги ҳамкорликни кенгайтиришга алоҳида 
эътибор қаратдик. Биз бир қанча йирик лойиҳа-
ларни амалга оширдик, 80дан ортиқ тадбирлар 
ташкил этиб, сезиларли натижаларга эришдик. 
Астана шаҳрида V Бутунжаҳон кўчманчилар 
ўйинлари ўтди. Таълим муассасалари ва илмий 
тузилмалар, ижодкор зиёлилар вакиллари ўр-
тасида яқин алоқалар ўрнатилган. 2021 йилда 
туркий оламнинг маънавий пойтахти деб эълон 
қилинган кўҳна Туркистон шаҳри халқларимиз 
дўстлигини мустаҳкамлашда алоҳида ўрин ту-
тади.

Сўнгги 10 йил ичида Туркий давлатлар таш-
килотига аъзо мамлакатлар ўртасидаги алма-
шинув сезиларли даражада ошди. 2024 йилда 
ўзаро товар айирбошлаш ҳажми 45 миллиард 
доллардан зиёдни ташкил этди. Мамлакатлари-
миз Транскаспий халқаро транспорт йўналиши-
да муҳим ўрин тутади. Биз энергетика, саноат, 
қишлоқ хўжалиги ва рақамлаштириш соҳалари-
да ҳамкорликни кучайтириш ниятидамиз.

Қозоғистон ушбу ташкилотга раис сифатида 
«TURKTIME!» тамойилини таклиф қилди. Уш-
бу аббревиатура муносабатларнинг саккизта 
устувор йўналишини англатади: анъаналар 
(Traditions), унификация (Unifi cation), ислоҳотлар 
(Reforms), билим (Knowledge), ишонч (Trust), ин-
вестициялар (Investments), медиация (Mediation) 
ва энергия (Energy). Бу устуворликлар нафақат 
Туркий давлатлар ташкилоти, балки бутун тур-
кий олам томонидан қизиқиш билан кутиб олин-
ди. Қозоғистон туркий оламни бирлаштиришга 
қаратилган барча бунёдкорлик ташаббусларини 
қўллаб-қувватлайди, шунингдек, Россиянинг 
“Олтой – туркийларнинг олтин бешиги” концеп-
циясини олқишлайди. Мамлакатимиз бундан 
кейин ҳам туркий халқлар ўртасидаги алоқалар-
ни мустаҳкамлаш, бой муштарак тарихий ва ма-
даний меросимизни тарғиб этишга ўз ҳиссасини 
қўшади.

 – Сиз муқаддам хорижлик экспертлар ва 
дипломатлар Қозоғистонни ўрта даражадаги 
давлат деб аташга киришганини айтдингиз. 
Бу нимани билдиради ва бу мақомга эга Қо-
зоғистон нима қилиши мумкин?

 – Бу борада ўз фикримни мамлакат ичида 
ҳам, хорижда ҳам билдирганман. Халқаро муно-
сабатлар тизими ҳозирда ортга кетмоқда, ҳатто, 
ҳалокатга учради дейиш ҳам мумкин. Беқарор-
лик кучайди, йирик давлатлар ўртасида ўзаро 
айбловлар кенг тарқалди. Бирлашган Миллат-
лар Ташкилоти Хавфсизлик Кенгаши ожиз бўлиб 
қолди. Кўпгина давлатлар, жумладан, Қозоғис-
тон ҳам бу оғир халқаро вазиятдан хавотирда. 
Бу – асосли хавотир. Чунки мавжуд вазият ўша 
мамлакатларнинг барқарор ижтимоий-иқтисо-
дий ривожланишига имкон бермаяпти.

Бугун адолатли дунёга талаб юқори. Шу нуқ-
таи назардан, мен ўрта даражадаги давлат хал-
қаро ишонч инқирози ва масъулиятли дунёвий 
етакчилар етишмаслигини бартараф этишда 
муҳим ўрин эгаллаши мумкинлигига ишончим 
комил.

Ўрта даражадаги давлат ўз саъй-ҳаракатла-
рини бирлаштириб, зиддиятли геосиёсий мар-
казлар ўртасида янги ва кучли бўғинга айлани-
ши мумкин. Бу халқаро можароларда зиддият-
ларни камайтириш имконини беради. 

– Бу йил биз Буюк Ғалабанинг юбилей 
санасини нишонлаймиз. Кўпгина давлатлар 
қатори бу сана ҳам Қозоғистон учун улкан 
рамзий аҳамиятга эга. Бу борада қандай тад-
бирлар режалаштирилган?

 – Бу йилги давлат тадбирлари орасида Буюк 
Ғалабанинг 80 йиллиги алоҳида ўрин тутади. 
Қозоғистонликлар миллатчилик устидан қо-
зонилган ғалабага салмоқли ҳисса қўшдилар. 
Боболаримиз ва оталаримиз барча жабҳаларда 
фидокорона курашганлар. Қолаверса, Қозоғис-
тон армияни қурол-яроғ, саноат маҳсулотлари, 
озиқ-овқат билан таъминлашда муҳим аҳамият-
га эга бўлган ишончли фронт орти бўлди.

Атирауда ўтган Миллий қурултой йиғилишида 
Ғалабанинг юбилейини нишонлашга тайёргар-
лик кўриш зарурлиги ҳақида гапирган эдим. 
Ўша пайтда мен эълон қилган ташаббусларнинг 
аксарияти амалга оширилди. Масалан, “Айбын” 
орденининг учта даражаси машҳур қаҳрамон-
ларимиз Сағадат Нурмағамбетов, Бауржан Мў-
мишули ва Рахимжан Қўшқарбаев номи билан 
аталган. Қозоғистон Ҳаво ҳужумидан мудофаа 
кучларининг 604-ҳаво базасига машҳур учувчи, 
икки карра Совет Иттифоқи Қаҳрамони Сергей 
Луганский номи берилган. Алия Мўлдағулова, 
Маншук Маметова, Хиуаз Дўспановаларнинг 
унутилмас жасоратлари, албатта, ёдимизда қо-
лади.

Ғалабани нишонлаш режаси кўплаб тадбир-
ларни ўз ичига олади. Улардан энг муҳими Аста-
надаги ҳарбий намойишдир. Уруш ва фронт ор-
ти фахрийлари эъзозланади, ҳеч ким беэътибор 
қолмайди. Концертлар ва кўргазмалар ўтказила-
ди, ҳужжатли фильмлар ва дастурлар суратга 
олинади, тарихий китоблар ва фотоальбомлар 
нашр этилади. Аскарларимизнинг номларини 
халқ хотирасида сақлаш бўйича илмий-тадқиқот 
ишлари давом эттирилади. Тантанали тадбир-
лар рўйхатидан Б. Мўмишули таваллудининг 
115 йиллиги, М. Ғабдуллиннинг 110 йиллиги, 
А. Мўлдағулованинг 100 йиллик юбилейлари 
ўрин олган.

Ишончим комилки, бу йилги Ғалаба байрами 
ҳеч бир Қозоғистон фуқаросини бефарқ қол-
дирмайди. Зеро, айтиш мумкинки, юртимизда 
мудҳиш уруш оқибатларини бошдан кечирмаган 
оила йўқ. Урушда ҳалок бўлганларни хотирлаш, 
қаҳрамонларимиз руҳини эъзозлаш, юрт тинч-
лиги ва осойишталигини сақлаш барчамизнинг 
умумий бурчимиздир.

– Яна бир долзарб масала бор. Сўнгги 
пайтларда қозоқ тилининг қўлланиш доираси 
сезиларли даражада кенгайди. Давлат ти-
лини мукаммал биладиган фуқаролар сони 
ортиб бормоқда. Демак, қозоқ тилига талаб 
кучаймоқда. Қолаверса, чет элликларнинг 
ҳам тилимизни ўрганишга қизиқиши аввал-
гиларга ўхшамайди. Қозоқ тилининг жамият-
даги ролини янада ошириш учун нима қилиш 
керак?

 – Ҳа, сиз ҳақсиз. Қозоқ тилининг рақобатбар-
дошлиги, уни ўрганишга қизиқиш жадал ўсиб 
бормоқда. Энг муҳими, қозоқ тилини билиш 
русумга айланган, ёшларимиз уни пухта эгал-
лашга интилмоқда. Давлат тили фуқароларнинг 
ўсиб-улғайишига, касб-ҳунар эгаллашига йўл 
очадиган муҳим омил сифатида қаралади. Мам-
лакатимиз бизнес вакиллари ўзларининг мар-
кетинг кампанияларини қозоқ тилли истеъмол-
чилар талабидан келиб чиқиб олиб борадилар. 
Буларнинг барчаси давлатимиз томонидан ўта 
эҳтиёткорлик талаб этувчи, сиёсий аҳамиятга 
эга бўлган бу борадаги сиёсат самарали амалга 
оширилаётганидан далолат беради.

Дарвоқе, дунёда 7000дан зиёд тиллар мав-
жуд. Улардан уч мингдан ортиқ тиллар йўқолиб 
кетиш хавфи остида. Қозоқ тили бу гуруҳга 
кирмайди. Она тилимиз 2024 йилда дунёда 
энг кўп сўзлашувчи тиллар орасида 79-ўринни 
эгаллади. Айни вақтда, мураккаб ва зиддиятли 
шўро даврида она тилимизни жаҳон лингвистик 
харитасидан йўқ бўлиб кетишдан асраб қолган 
зиёлилар, шоир ва ёзувчилар, журналист ва 
олимлар, ўқитувчи ва маданият арбоблари, қиш-
лоқ меҳнаткашлари, яъни, барча ватанпарвар 
юртдошларимиз меҳнатини қадрлашимиз керак.

Бундан ҳам юксак натижаларга эришиш учун 
фан ва таълим соҳасидаги инфратузилмани за-
монавийлаштириш, мактаблар ва бошқа таълим 
муассасаларида қозоқ тилини ўқитиш тизимини 
такомиллаштириш, шунингдек, ўқитувчиларнинг 
мақомини юксалтириш каби масалаларни ҳал 
этиш зарур. “Қозоқ тили” жамияти ташаббуси би-
лан 2023 йилда ташкил этилган махсус жамғар-
мани қўллаб-қувватлаш зарур. Бунда рақамли 
технологиялардан фойдаланишга алоҳида эъ-
тибор қаратиш лозим. Зеро, қозоқ тилининг ке-
лажакдаги тақдири, мамлакатимизнинг жаҳоний 
рақобатбардошлиги кўп жиҳатдан бунга боғлиқ.

Давлат тили ривожига ижодкор ёшлар ва 
ижодий саноат ҳисса қўшиши мумкин. Иқтисо-
диётнинг ушбу истиқболли тармоғини ривожлан-
тиришни давлат ҳар томонлама қўллаб-қувват-
лайди. Қозоқ тилида молиявий жиҳатдан қулай, 
ички ва жаҳон бозорларида талаб қилинадиган 
ранг-баранг контент яратиш зарур. Бу ерда 
мен адабиёт, мусиқа, фильмлар, сериаллар ва 
компьютер ўйинларини назарда тутяпман.

Она тилимизнинг келажаги порлоқ эканига 
шубҳа қилмайман. Қозоқ тили давлат тили си-
фатида халқимизни жипслаштиришда муҳим 
ўрин тутиб келмоқда. Лекин тилимиз пойдево-
рини мустаҳкамлаш йўлида уни бошқа тилларга, 
жумладан, рус тилига қарши қўймаслигимиз 
керак.

– Ўз чиқишларингизда ёшларга алоҳида 
эътибор қаратасиз. Қозоғистон ёшлари ўз-
ўзини ривожлантириш учун катта имконият-
ларга эга. Айтиш мумкинки, улар учун барча 
йўллар очиқ. Кун бўйи ижтимоий тармоқлар-
да қимор ўйинларига, гиёҳвандликка ружу 
қўйган ёки олтин вақтини беҳуда ўтказаётган 
айрим ёшларни кўриб, ғашинг келади. Ёш ав-
лодни сиёсий масъулиятли, баркамол фуқа-
ро сифатида тарбиялаш учун нималар қилиш 
керак?

 – Турли йиғинларда ёшларимиз ҳақида тез-
тез гапириб тураман. Чунки уларнинг келажаги-
ни ўйлайман, қайғураман. Ватанимиз тақдири 
ёшларимиз қўлида. Биз аниқ ҳаракатлар орқали 
ватанпарварликни намоён этадиган юксак ма-
даниятли авлодни тарбиялашга мажбурмиз. 
Биз барча ислоҳотларни ёшлар манфаати учун 
амалга оширмоқдамиз. Бу шунчаки чиройли сўз 
эмас, балки давлат дастурининг мазмун-моҳия-
тидир.

Ҳозирги ёшлар бизнинг ёшлигимиздагидан 
кўра кўпроқ нарсани билишади. Бугунги техно-
логик асрда бу меъёрий ҳолатдир. Қозоғистонда 
иқтидорли, билимли, мақсад сари интилувчан 
ёшлар кўп. Шунинг учун ҳам мен ёшларга ишо-
наман.

Биргина тилагим ва маслаҳатим бор: ёш фу-
қароларимиз дунёқараши ижодий, тафаккурида 
танқидий бўлишлари, эзгулик билан ёмонликни 
ажрата билишлари жоиз. Ёшларимиз халқи-
миз табиатига ёт ғоялар таъсирида кетмасин, 
тушкунликка тушмасин, нигилизмга берилиб 
кетмасин, деган ниятдаман. Уларнинг фаол, ин-

тизомли, билимли, меҳнатсевар бўлишларини 
истайман.

Мустақиллик авлодлари илм-фан, спорт, 
бизнес, бунёдкорлик, давлат хизмати каби со-
ҳаларда аллақачон улкан муваффақиятларга 
эришмоқда. Кўпчилик ишлаб чиқариш ва қишлоқ 
хўжалигида муваффақиятли фаолият юритади. 
Шу билан бирга, жорий йилни “Ишчи касблари 
йили” деб эълон қилдим. Меҳнат кишисининг 
қадр-қимматини юксалтириш, меҳнатсеварлик 
ва ўз касбининг эгаси бўлиш каби қадриятларни 
тарғиб қилиш борасида ҳали кўп иш қилишимиз 
керак.

Иқтисодиётнинг кўплаб тармоқларида иш-
чилар етишмайди. Ишчи касблари кўп ва тез 
даромад олиш нуқтаи назаридан жозибадор 
бўлмаслиги мумкин. Аммо бу касблар меҳнат 
бозорида талабга эга бўлиб, жамиятда юқори 
мавқега эга бўлишига кафолат бор. Корхоналар-
га борганимда ёшлар билан тез-тез учрашаман. 
Улар орасида ишчилар сулоласи вакилларининг 
кўплиги қувонарли. Давлатнинг вазифаси ёш 
мутахассисларни моддий ва маънавий қўллаб-
қувватлашдан иборат. Мен ҳар доим бу билан 
шуғулланаман.

– Ёшларимизнинг хорижга ўқиш ёки иш из-
лаб кетаётганига нима дейсиз?

 – Тўғри, бугунги кунда кўплаб ёшлар таълим 
олиш ёки мавқеини ўстириш мақсадида хорижга 
кетиш истагида. Бу дунёвийлашув жараёнининг 
ўзига хос хусусиятидир. Буни тўғри тушуниш 
керак.

Ёшларимиз дунёнинг нуфузли университет-
ларида яхши билим олиши, тажриба орттириши, 
дунёқарашини кенгайтириши мумкин. Шу боис 
давлат, албатта, хорижда ўқишга тўсқинлик 
қилмайди, аксинча, бундай ташаббусларни 
қўллаб-қувватлайди. “Болашақ” халқаро стипен-
дияси ҳаммага яхши маълум. Ёш олимларнинг 
хориждаги илмий марказларда амалиёт ўташи 
учун имкониятлар яратилди. Биз бир қатор дав-
латлар билан талабалар алмашамиз.

Менимча, ёшларнинг хорижга ўз касбий ма-
ҳоратини ошириш ёки кўпроқ пул топиш учун 
кетиши оддий ҳол. Улар ўзларининг таниш му-
ҳитларини тарк этишдан ва ҳаётларини кескин 
ўзгартиришдан қўрқмасликлари керак. Ҳаётга 
мослашувчан ва пишиқ-пухта бўлиши керак. 
Одамлар бутун умр қишлоқ ёки шаҳарда яшаб, 
ҳокимиятдан маошини оширишни талаб қилади-
ган даврлар ўтиб кетди. Ҳозирги ёшлар бундай 
бўлмаслиги керак. Истеъдод ва қобилиятингиз 
керак бўлган жойга боришга ҳаракат қилишингиз 
лозим. Сизнинг мақсадингиз катта шаҳар ёки 
бошқа минтақа ёки ҳатто бошқа давлат бўлиши 
мумкин. Халқимизда “Ҳаракатда – баракот” де-
ган нақл бор.

Фуқароларимиз хорижда бўлганларида ҳам 
халқимиз анъаналари ва маданиятини тарғиб 
қилишлари, юртимиз нуфузини оширишга ҳисса 
қўшишлари, ўз ватанига фойда келтириши мум-
кин. Қозоғистон брендини дунёга танитиш ҳам 
муҳим вазифадир. Ўғил-қизларимизнинг янги 
технологияларни ўзлаштириши, тажриба ортти-
риши, Қозоғистонга қайтиши муҳимдир. Мамла-
катимизда малакали мутахассисларга муҳтож 
соҳалар кўп. Ҳукуматнинг вазифаси уларнинг ўз 
ватанида муваффақиятли меҳнат қилиши учун 
шароит яратишдир.

– Мусоҳаба учун раҳмат. Лекин четлаб 
ўтиш мумкин бўлмаган яна бир саволим бор. 
Нега бошқа оммавий ахборот воситаларидан 
кўра босма матбуотга мусоҳаба беришни аф-
зал кўрасиз?

 – Газета-журнал ўқиш – ёшлигимдан шакл-
ланган одат. «Ана тілі» газетасини ҳам мунтазам 
мутолаа қиламан. Мен турли манбалардан, 
жумладан, телевизор, интернет ва ижтимоий 
тармоқлардан маълумот оламан. Бундан таш-
қари, ҳар куни турли муассасалардан мақола, 
маълумотлар келиб тушади. Мен ахборот май-
донидаги мойилликларни диққат билан кузатиб 
бораман. Ёзма матнларнинг аҳамиятини эъти-
борсиз қолдирмаслик керак. Даврий матбуот 
давлат сиёсати бўйича муҳим ахборот манбаи 
бўлиб қолаверади.

Менинг табиатим таҳлил қилишга мойилроқ. 
Мен гапираётган сўзларимни, айтган гапларим-
ни, ҳатто, юборган хат ва шошилинчномала-
римнинг матнини қунт билан таҳрир қиламан. 
Девон ходимлари мен таҳрир қилганимдан сўнг 
матнлар бутунлай бошқача тус олишига ўрганиб 
қолишган.

Албатта, журналистлар билан суҳбатлашиш-
да ташаббус кўрсатувчи, телемухбирларга иш-
тиёқ билан мусоҳаба берадиган, янгиликларда 
ўзини кўришдан хурсанд бўладиган раҳбарлар 
ҳам бор. Ҳар ким ўзича ҳақ. 

Ушбу мусоҳабани нашрингизга тақдим этиш 
орқали мамлакатимиз журналистикасининг 
таянчи ҳисобланган қозоқ тилидаги оммавий 
ахборот воситаларини қўллаб-қувватламоқчи 
эдим. Жорий йил 22 март куни «Ана тілі» газета-
си нашр этилганига 35 йил тўлади. Яқинлашиб 
келаётган қутлуғ айём муборак бўлсин! Ўтган 
давр мобайнида газета самарали йўлни босиб 
ўтди, ўзига хос жиҳатлари, доимий ўқувчиларига 
эга, кўзга кўринган, нуфузли нашрга айланди.

Ўйлайманки, биз бугун қатор долзарб маса-
лаларни очиқ муҳокама қилдик. Ажойиб муло-
қот бўлди. Одатда, бундай кенг кўламли суҳбат 
чоғида давлат фаолияти билан боғлиқ қунт би-
лан режалаштирилган муҳим масалалар кўриб 
чиқилади. Ўтган йил сарҳисоб қилиниб, жорий 
йилнинг йўналиши белгилаб олинади.

Дарҳақиқат, ушбу мусоҳабани чуқур фикр-
лашга чорлаш, бу йилги ишларимизга янги суръ-
ат бағишлаш борасида юртдошларимга ўзига 
хос мурожаат, дейиш ҳам мумкин.

Ерлан ЖУНИС суҳбатлашди.

Сиёсат

Жамият 

Акс-садо

Қозоғистон Республикаси 
Президенти Қасим-Жўмарт 
Тўқаев “Ана тiлi” газетасига 
берган мусобаҳасида мамла-
катимиз ички ва ташқи сиёса-
тига оид муҳим масалаларга 
тўхталиб, Ҳукуматнинг ўтган 
йилги фаолиятига умумий 
ижобий баҳо берди.

Шунингдек, Ҳукуматдан са-
марали меҳнат, қарор қабул қи-
лишда дадиллик талаб қилиши, 
Ҳукуматнинг навбатдаги кен-
гайтирилган мажлисида янги 
режалар белгилашини маълум 
қилди. Президент, шунингдек, 
давлат тилининг нуфузини юк-
салтириш, миллий қадрият-
ларни асраб-авайлаш ва мам-
лакатда амалга оширилаётган 
муҳим ислоҳотлар ҳақида ўз 
фикрларини  билдирди.

“Қозоғистон ижтимоий дав-
лат, – деди у. – Шу боис ўтган 
йилдан эътиборан “Миллий 
жамғарма – болаларга” дастури 
доирасида тўловлар амалга 
оширила бошланди. Пенсия-
лар, нафақалар, стипендия-
лар, давлат хизматчиларининг 
маошлари оширилди. Мам-
лакатимиз бўйлаб юзлаб янги 
мактаблар, болалар боғчалари, 
жисмоний тарбия ва дам олиш 
масканлари барпо этилди. Ўн-
дан ортиқ нуфузли хорижий 
олий таълим муассасалари-
нинг бўлимлари очилди. Фанни 
молиялаштириш ҳажми ошди, 
маданият соҳаси ходимларига 
катта ёрдам кўрсатилмоқда. 
Оммавий спортни ривожлан-
тиришга алоҳида эътибор қа-
ратилди. Буларнинг барчасини 
фуқароларнинг ижодий сало-
ҳиятини  юксалтириш учун фой-
дали сармоя дейиш мумкин”.

Давлат раҳбари президент-
лик бошқарув тизими ҳозирда 
Қозоғистон учун мақбул ёнда-
шув йўли эканилигини таъкид-
лади. Унинг айтишича, давлат 
ҳокимиятининг сиёсий тизи-
мини танлаш умумхалқ рефе-
рендумида амалга оширилиши 
жоиз.

Қ. Тўқаев АЭС қурилиши 
билан боғлиқ лойиҳага Россия, 
Хитой ва Ғарб давлатлари ком-
паниялари қизиқиш билдираёт-

гани, тендер жараёнлари жорий 
йилда ўтказилиши ва якуний 
қарор кейинроқ қабул қилини-
шини маълум қилди.

Президент ҳуқуқ-тартибот 
тамойилини сақлаш ҳуқуқий 
давлат барпо этишнинг асоси 
эканлигини, жазо чораларини 
қўллаш жамият устидан омма-
вий назорат ўрнатиш эмаслиги-
ни таъкидлади.

Президент давлат тилининг 
келажаги порлоқ эканлигига 
ишонч билдириб, у жамиятда 
муҳим ўрин эгаллаётганини 
таъкидлади. Президентимиз-
нинг тилга алоҳида эътибори 
давлат тилини қўлланиш  дои-
расида  кенгайтиришга қара-
тилган муҳим қадамдир.

“Қозоқ тилининг рақобатбар-
дошлиги, уни ўрганишга қизи-
қиш жадал ўсиб бормоқда. Энг 
муҳими, қозоқ тилини билиш 
русумга айланган, ёшларимиз 
уни пухта эгаллашга интилмоқ-
да. Давлат тили фуқароларнинг 
ўсиб-улғайишига, касб-ҳунар 
эгаллашга йўл очадиган муҳим 
омил сифатида қаралади”,  де-
ди Давлат раҳбари.

Шунингдек, мазкур суҳбат-
да Президент таълим-тарбия, 
маданият, миллий тафаккур 
масалалари борасидаги фикр-
мулоҳазаларини баён қилди. У 
мамлакатимизнинг истиқболда-
ги тараққиёти йўналишларини 
белгилаб берди.

Фахриддин ҚОРАТОЕВ,
жамоат арбоби.

ИСТИҚБОЛДАГИ 
ТАРАҚҚИЁТ ЙЎНАЛИШЛАРИ 

белгиланди

Қ. Жандарбеков номидаги туман 
Маданият уйида тантанали тадбирни 
туман ҳокими Арман Сабитов очиб, 
унинг иштирокчиларини ҚР Масла-
ҳатларининг  30 йиллиги муносабати 
билан табриклади.

– Сизларни Қозоғистон Республикаси 
маслаҳатларининг 30 йиллиги билан чин 
қалбимдан табриклайман! Туман аҳолиси 
алоҳида ишонч билдирган мандат соҳиб-
лари халқ вакиллари ҳисобланади. Мам-
лакат ва Ҳукумат ўртасида олтин кўприк 
вазифасини ўтаётган депутатлар халқ 
орзу-умидларини рўёбга чиқариш йўлида 
астойдил ҳаракат қилмоқдалар. Шу ўрин-
да 30 йил давомида фаолият кўрсатган 
Сайрам тумани маслаҳати депутатлари-
нинг меҳнатини алоҳида таъкидламоқчи-
ман. Сайловчи омонатини рўёбга чиқариш 
мақсадида ўзингизга бириктирилган қиш-

лоқларга алоҳида ташриф буюриб, халқ 
фаровонлигини юксалтиришга улкан ҳис-
са қўшяпсиз. Бундан ташқари, ижтимоий, 
маданий, спорт, хайрия тадбирларида 
ўрта ва кичик бизнесни қўллаб-қувватлаб 
келаётган халқ вакиллари ҳам бор. Туман 
аҳли манфаатларини ҳимоя қилиш, эл-
юрт умидларини оқлаш сиз ва бизнинг 
асосий умумий вазифамиздир. Келгусида 
туманимиз фаровонлигининг юксалиши, 
ижтимоий-иқтисодий тараққиётга беқиёс 
ҳисса қўшишингизга ишончим комил. Шу 
муносабат билан барча юрт юкини елка-
сида кўтарган инсонларга самимий мин-
натдорчилик билдираман. Сизларга сиҳат-
саломатлик, оилаларингизга фаровонлик, 
ишларингизга муваффақиятлар тилайман, 
– деди туман ҳокими.

Туман маслаҳати раиси Шамхат Холму-
родов самимий тилакларини изҳор этиб, 
Сайрам тумани ҳокими Арман Сабитов, 

шунингдек, турли йилларда депутатлик 
қилган ҳамда бугунги кунда фаолият юри-
таётган шахсларни “Қозоғистон Республи-
каси маслаҳатлари ташкил этилганига 30 
йил” кўкрак нишони билан тақдирлади.

Байрам кечасида туман халқининг 
ҳаётини яхшилаш, ижтимоий-иқтисодий 
муаммоларни ҳал этишда фаол иштирок 
этган халқ вакиллари ва бир гуруҳ соҳа 
етакчилари тақдирланди. Уларга Қозо-
ғистон Республикаси Парламенти Сенати 
раиси Маулен Ашимбаев, Қозоғистон 
Республикаси Маориф вазири Ғани Бей-
сембаев, вилоят ҳокими Дархан Сатибал-
дининг ташаккурномалари топширилди.

Маросим сўнггида байрамона концерт 
дастури намойиш этилди.

Сайрам тумани ҳокимининг 
матбуот хизмати.

ҚР Маслаҳатларига – 30 йил

ТАНТАНАЛИ ТАДБИР ЎТДИ

Ўзбекали Жанибеков номидаги ЖҚДУ-
да ҚР Фан ва Олий таълим вазирининг 
ўринбосари Талғат Ешенқулов ва Шим-
кент шаҳар аҳолиси ўртасида ҳисобот 
учрашуви ўтди.

Унда вазир ўринбосари маҳкама томо-
нидан амалга оширилаётган ишлар, ре-
жалар ва ташаббуслар ҳақида батафсил 
сўзлаб, олий таълим соҳасидаги асосий 
устувор йўналишларга тўхталди. Талғат 
Илясули таълим ва фаннинг долзарб ма-
салаларига эътибор қаратиб, вазирлик 
томонидан амалга оширилган лойиҳалар 
ҳақида маълумот берди. «Келешек» ягона 
ихтиёрий молиялаштириладиган тизимга 
тўхталди, «Болалар Миллий жамғармаси» 
лойиҳасининг афзалликларини тушун-
тирди. Фарзандларининг сифатли таълим 
олиши ҳақида қайғураётган ота-оналарга 
тўлиқ маълумотни вазирлик веб-сайтидан 
ўқишни тавсия қилди. 

Бундан ташқари, йиғилишда олий таъ-
лимдан фойдаланиш, тизимни малакали 
кадрлар билан таъминлаш, илғор таълим 
усулларини ривожлантириш каби асосий 
устувор вазифалар белгилаб олинди. 
Учрашув иштирокчилари олий таълим ҳа-

қида ўз саволларини беришди, шунингдек, 
таклифлар ҳам айтилди. 

Учрашувдан сўнг вазир ўринбосари 
брифинг ўтказди ва у ерда ОАВ вакилла-
рининг саволларига жавоб берди. Журна-
листларни университетни лицензиялаш, 

педагогик таълим дастурларини такомил-
лаштириш ва қўллаб-қувватлаш билан 
боғлиқ масалалар қизиқтирди. Барча са-
волларга атрофлича жавоб берилди. 

Н. МАВЛОНОВА. 

ВАЗИР ЎРИНБОСАРИ 
ҲИСОБОТ УЧРАШУВИНИ ЎТКАЗДИ

Бугунги кунда Ўзбекистон 
ва Қозоғистон ўртасидаги ма-
даний-маърифий, ижтимоий 
соҳалардаги дўстона муноса-
батлар Марказий Осиёда бар-
қарорлик ва тараққиётнинг асо-
сига айланмоқда. Икки қардош 
давлат ўртасидаги стратегик 
ва яқин қўшничилик алоқалари 
янги босқичга чиққанини ало-
ҳида таъкидлаш лозим.

Ўзбекистон Республикаси Пре-
зиденти Қозоғистон Ўзбекистон-
нинг энг яқин ва ишончли ҳамкори 
эканини таъкидлади: “Ўзбек ва 
қозоқ халқлари – нафақат яқин 
қўшни, балки муштарак тарихий 
мерос, маданий ва маънавий 
қадриятлар билан боғланган қар-
дошлардир”.

Бирлик бор жойда тараққиёт 
бўлади. Айни дунёвийлашув дав-
рида бизнинг ва халқларимизнинг 
ўзаро бирлашиши зарур эканли-
гини ҳаётнинг ўзи тақозо этмоқда. 
«Тилда, ишда, фикрда – бирлик» 
каби муҳим шиорлар фақат ички 
бирдамлик эмас, балки қўшни 
халқлар билан ҳамкорликни ифо-
даловчи тамойиллардан бири 
ҳисобланади. Бу, айниқса, мада-
ний-маърифий соҳаларда юкса-
лиши муҳим аҳамият касб этади. 
Қўшни халқлар билан бирдамлик 
нафақат иқтисодий соҳада, балки 
миллий маънавиятимизнинг юк-
салишига хизмат қилади.

Ўзбекистон Республикаси Пре-
зиденти ташаббуси билан ташкил 
этилган “Ватандошлар” жамоат 
фонди ҳам айни йўналишдаги 
ишларни амалга оширишда му-
ҳим бир кўприк вазифасини бажа-
риб келмоқда. 

Ўзбек жадидчилик асосчила-
ридан бири Абдулла Авлоний ўз 
даврида шундай деган эди: “Ки-
тоблар билан дўстлашган киши 
илм билан яшайди.”

Таъкидлаш зарур, Қозоғистон 
ҳам айнан ўзбеклар кўп яшай-
диган давлат ҳисобланади, Тур-
кистон вилояти, Шимкент шаҳри 
ва унинг атрофларида таълим 
ўзбек тилида олиб бориладиган 
мактаблар мавжуд. Шу нуқтаи 
назардан, “Ватандошлар” жамоат 
фонди томонидан ушбу мактаб-
ларга ўзбек бадиий адабиётлари, 
миллий чолғу асбоблари ва мил-
лий либослар тақдим этиш, деяр-
ли, анъанага айланди.

Бу борада, жорий йилнинг де-
кабрь ойи бошида “Ватандошлар” 
жамоат фонди томонидан Ўзбе-
кистоннинг Қозоғистондаги дип-
ломатик ваколатхонаси, шунинг-
дек, Жумабек Ташенов номидаги 
университет, ҚР ЎЭМБ “Дўстлик” 
ҳамжамияти билан ҳамкорлик-
да “Дўстлик карвони” лойиҳаси 
доирасида Шимкент шаҳрига 
ташрифи ўтди. Ташриф давомида 
ўзбек мумтоз бадиий адабиётла-
ри (Алишер Навоий, Заҳириддин 
Бобур, Ҳамид Олимжон, Ойбек, 
Абдулла Қодирий, Абдулла Қаҳ-
ҳор, Абдурауф Фитрат), миллий 
чолғу асбоблари ва миллий ли-
бослар тақдим этилди. 

Хулоса ўрнида айтиш мум-
кинки, қадим тарихга эга ўзаро 
дўстлик алоқалари бугунга келиб 
маърифат орқали янада мустаҳ-
камланмоқда. Жадидларимиздан 
бири Маҳмудхўжа Беҳбудий таъ-
бири билан айтганда: “Миллатни 
саодатга етказувчи қурол – маъ-
рифат ва китобдир”.

Ҳожиакбар ИСОҚОВ,
“Ватандошлар” 

ташкилотлари билан 
алоқалар бош мутахассиси.

Жавоҳир РАҲИМОВ,  
Маданий-маърифий 

тадбирларни ташкил 
этиш бўлими бошлиғи.

ДЎСТЛИГИМИЗ
АБАДИЙ БЎЛСИН!

Давлат раҳбарининг «Aнa 
тiлi» газетасига берган мусо-
ҳабасида мамлакатимизнинг 
ижтимоий-сиёсий, иқтисо-
дий йилини сарҳисоб қилди. 
Янги йилдаги давлат қури-
лиши дастурининг асосини 
ташкил этган муҳим тамо-
йилларни белгилаб берди. 

Янги Қозоғистоннинг ташқи 
сиёсати Президент Қасим-Жў-
март Тўқаев Маъмуриятининг 
асосий ютуғидир. Ташқи сиёсат 
миллий стратегиянинг асоси-
ни ташкил этади. У юртимиз-
нинг геосиёсий мақсадларини, 
жоиз бўлса, минтақада ҳамда 
жаҳонда ҳамжиҳатлик ва бар-
қарорликни сақлашга бўлган 
интилишни ҳам англатади.

Мамлакатимизнинг ташқи 
сиёсатининг муҳим тамойил-
ларидан бири – кўп векторлик, 
бу бизга қўшни бўлган Россия, 
Хитой, АҚШ, Европа Иттифоқи 
ҳамда бошқа турли жаҳонда-
ги йирик мамлакатлар олиб 
бораётган сиёсатларида ўз 
аксини топган. Манфаатлар ўр-
тасида мувозанатни топишга, 
таҳдидларни, таваккалларни 
имкон қадар камайтириш, са-
марадорликни оширишга им-
кон беради. Бизнинг стратегик 
ҳамкорларимиз билан муноса-
батларни чуқурлаштириш бар-
қарорликнинг кафолати.

Юртимизнинг стратегик ман-
фаати – минтақани барқарор-
лаштириш, иқтисодий муно-
сабатлар ва хавфсизликни 
такомиллаштириш. Қозоғистон 
турли платформалар орқали 
минтақавий ҳамжиҳатлик ғоя-
ларини фаол тарзда илгари 
суриб келмоқда. Ташқи сиёсат 
ҳамда барқарор тараққиёт, иж-
тимоий ва иқтисодий барқарор-
ликни сақлашга йўналтирилган 
стратегиялар орқали ўзаро 
муносабатлар деганидир. 

Барқарор тараққиётга ин-
тиладиган мамлакатлар ушбу 

соҳалардаги узоқ муддатли 
мақсадларга эришиш учун таш-
қи сиёсатнинг турфа хил кўри-
нишларини ўзида жамлайди.

Экология, иқлимнинг ўзга-
риши, энергетик хавфсизлик 
ва рақамли иқтисодий маса-
лалари ҳам муҳим соҳа бўлиб 
қолаверади. 

Шунингдек, иқлим ўзгариши-
га қарши курашиш, биохилма-
хилликни сақлаш, озиқ-овқат 
хавфсизлигига эришишга йў-
налтирилган бошқа дунёвий 
ташаббусларида фаол. Тез 
ўзгарувчан халқаро тартибда 
қатор мамлакатлар ташкилот-
лари билан самарали ҳамкор-
лик ўрнатишга интилиш ва ўша 
интилувчанликни сақлаб қолиш 
сиёсий майдонда муҳим аҳа-
мият касб этади.

Халқаро майдондаги са-
марали ҳаракатлари билан 
мамлакатимиз 15,7 млрд. дол-
лар сармоя жалб эта олди. Бу 
Шимолий ва Марказий Осиё 
минтақасидаги энг юқори нати-
жани кўрсатди. Мамлакатимиз 
раҳбари етук сиёсатчи сифа-
тида тараққиёт йўлига тушган 
мамлакат сиёсатини оқилона 
олиб боришида қозоғистонлик-
лар рақобатбардошлиги ҳам 
ўта муҳим аҳамиятга эга. 

Мухтабар УСМОНОВА,
Қозоғистон журналистлар

 уюшмаси аъзоси.

Янги қозоғистон:
ислоҳотлар дунё 

эътиборида

Медиация – томонларнинг 
ўзаро келишуви асосида амал-
га ошириладиган, мақбул қа-
рорга эришиш учун медиатор 
ёрдамида можарони ҳал қилиш 
усулидир. Медиациянинг аф-
заллиги – ҳар икки тараф учун 
мақбул натижага эришиш орқа-
ли зиддият ҳал қилинади. Суд 
жараёнида бир тараф енгиб, 
иккинчиси енгилади. Медиа-
цияда эса ҳар икки томонни 
қониқтирадиган қарор қабул 
қилинади. Вилоят марказидаги 
“Дўстлик уйи”да камина раҳбар-
лигида этномедиация маркази 
фаолият юритмоқда. Райимжон 
Қўчқоров бошқараётган Туркис-
тон шаҳар ўзбек этномаданият 
бирлашмасининг йиллик ҳисо-
ботида мен ҳам медиация ҳа-
қида маърузам билан иштирок 
этдим.

Бажарилган ишлар, эришил-
ган натижалар, табиийки, кўп-
чиликда қизиқиш уйғотди. Ма-
салан, медиация усули билан 
мулк-мерос масаласи, имко-
ниятлари, йўл-транспорт ҳоди-

саларида зиддиятлар, қарзга 
пул, буюм олиб, қайтармаслик, 
товламачилик, ер можаролари, 
этнослараро жанжаллар ҳал 
қилинади. Минтақамизда кўп 
учрайдиган ўғрилик, безорилик 
каби жиноий ҳаракатларда ҳам 
медиация усулини қўллаш са-
мара беради. Барча юртдошла-
римизга ушбу масалалар юза-
сидан холис хизмат кўрсатишга 
тайёрмиз. Марҳамат, келинг ва 
мурожаат этиб, медиация хиз-
матидан баҳраманд бўлинг.

Мақсадимиз – қонун усту-
ворлиги, жамият барқарорли-
гини таъминлаш, эл бирлиги ва 
тотувлигини мустаҳкамлашга 
хизмат қилиш. 

Бахтжан БЕЙСЕМБАЕВ,
ҚХА қошидаги вилоят 

медиация кенгаши раиси,
 “Бітімгер” медиаторлар

 жамоа бирлашмаси
 раҳбари.

Ш. МАДАЛИЕВ 
тасвирга олган. 

МЕДИАЦИЯ – 
ТОТУВЛИК ГАРОВИ 

2011 йил 28 январда қабул қилинган “Медиация тўғри-
сида”ги Қонун асосида мамлакатимизда ҳуқуқни ҳимоя 
қилиш соҳасига ижобий ўзгаришлар жорий этилиб, низо-
лашган томонларни муросага келтиришда самарали усул 
бўлди. 

Суҳбатдошимиз – Ҳалил 
Ҳабибуллаев. 1941 йили 29 
июнда Туркистонда туғилган. 
Тошкент политехника инсти-
тутини 1967 йили автомобиль 
йўллари муҳандиси ихтисосли-
ги бўйича тамомлаган. Кўп йил-
лар ДЭУ-533 (йўл фойдаланиш 
участкаси) корхонасига раҳбар-
лик қилган. Совет Иттифоқи 
даврида “Фахрий йўл қурувчи” 
ҳамда “Шавкатли меҳнати учун” 
медаллари билан тақдирлан-
ган. Ҳ. Ҳабибуллаев устози, 
Туркистон заминида таниқли 
раҳбар шахс Саъдулла Аҳме-
дов ташаббуси билан яратил-
ган, вилоятимиз йўллари тарихи 
акс этган кўҳна альбомни ва-
рақлаб, суратларга изоҳ берар-
кан, ҳам тарихий, ҳам қизиқарли 
воқеалардан воқиф этди. 

– Ҳалил ака, жаҳон анда-
залари бўйича бунёд этилган 
"Ғарбий Хитой – Ғарбий Евро-
па" автомобиль йўли йўлов-
чиларга ҳам, ҳайдовчиларга 
ҳам қулай. Сиз меҳнат фао-
лиятингизни бошлаган йил-
лари Туркистон-Шимкент ора-
лиғи ва бошқа йўналишларда 
автомобиль йўлларининг аҳ-
воли қай даражада эди?

– Ўтган асрнинг олтмишин-
чи йилларигача Шимкент ва 
Туркистон оралиғида автомо-
биль йўли бўлмаган. Аҳоли ўша 
даврда темирйўл хизматидан 
кенг фойдаланган. Хизмат са-
фари билан шу масофани юк 
автомашинасида олти соатда 
босиб ўтганим ёдимда. Шим-
кент ва Туркистон шаҳарлари 
оралиғи 160 чақиримдан зиёд 
бўлиб, биз ишлаган йиллари 
автомобиль йўллари эни етти 
метрни ташкил этарди. Энг 
аввало, йўл грейдер техникаси 
билан текисланган. Сув сепи-
либ, оғир трактор ёрдамида 
шиббаланган. Сўнгра оддий қум 
ва тош аралашмаси тўшалган, 
яна текисланиб, сўнгра шағал 
тўкилган. Шағал устидан 170 

даражагача қиздирилган битум 
махсус техника билан кўп марта 
аралаштирилиб, сўнгра босил-
ган. Ҳозирги замонавий йўллар 

эса аввал шағал, устидан бе-
тон қуйилиб, сўнгра полимер 
асфальти тўшалади. Фарқи, 
албатта, катта.

– Шимкент ва Туркистон 
ўртасидаги Октябрь инқи-
лобига қадар чор Россияси 
муҳандислари лойиҳаси асо-
сида пўлат металлдан бунёд 
этилган, ҳалигача мустаҳкам, 
"Қизил кўприк" номи билан 
машҳур иншоот ҳақида гапи-
риб берсангиз. 

– Бундай кўприклар бир неч-

та эди. “Қизил кўприк” мустаҳ-
камлиги, ғиштларнинг пишиқли-
ги ва маҳорат билан терилган-
лиги ажралиб туради ва ҳануз-
гача кўпчиликни ҳайратга сола-
ди. Бу кўприк бир неча бор сув 
тошқини остида қолган, лекин, 
бузилмаган, ҳатто, шикастлан-
маган ҳам. Илгари автомобиль 
йўли шу кўприк устидан ўтган. 
Ҳозир бу иншоот ўша даврдан 
ёдгорлик.

– Ҳаётий тажрибангиз мўл. 
Кўп воқеалар шоҳиди бўлган-
сиз. Улардан қайсилари ёдин-
гизда муҳрланиб қолган? 

– 1968 йили декабрь ойида 
ҳаво ҳарорати 45 даражагача 
совуқ, бир ярим метр қалинлик-
да қор ёғди. Бу табиий офат би-
ринчи навбатда чорвачиликка 
катта талофат етказди. Хашак-
ни қўраларга ҳарбий вертолёт-
ларда етказишга мажбур бў-
лишган. Совуқ зўрлигидан мол 
қўраларида қўйлар бир-бирига 
суяниб тикка турган ҳолида қо-
тиб қолганини кўрганман. Икки 
ой ўтгач, 1969 йил февраль ойи 
охирида қалин қор бирдан эриб, 
кучли сув тошқини йўлларни 
ювиб кетгани ҳануз ёдимда.

– Муштарийларга тилакла-
рингиз...

– Вилоят маркази сифатида 
кундан-кунга ободонлашиб, 
тараққий этаётган Туркистон 

шаҳрига махсус мақом берил-
ганлиги тарихий воқеа. Барча 
ҳамюртларимга сиҳат-саломат-
лик ва бахт-саодат тилайман. 

– Мазмунли суҳбатингиз 
учун ташаккур!

Ш. МАДАЛИЕВ.

Тасвирларда: Ҳалил Ҳаби-
буллаев; Саъдулла Аҳмедов; 
Туркистон ва Шимкент орали-
ғидаги қизил кўприкдан автома-
шиналар қатнаган. 

БУ ҚАДИМ ЙЎЛЛАР 
ЎТГАН АСРНИНГ ОЛТМИШИНЧИ ЙИЛЛАРИГАЧА ТУРКИСТОН ВА 

ШИМКЕНТ ОРАЛИҒИДА АВТОМОБИЛЬ ЙЎЛИ БЎЛМАГАН

Сўзоқ туманидаги фаол 
обуначимиз Султонбой Рў-
зиметов ҳамда кўплаб муш-
тарийларимиз тавсияси 
билан Туркистон – Сўзоқ 
йўналишида йўловчиларни 
манзилига етказиб, аҳолига 
сифатли хизмат кўрсатаёт-
ган тажрибали ҳайдовчи Те-
мирхан Нуримбетов(тасвир-
да)га таҳририятнинг ташак-
курномаси тақдим этилди. 

Мукофот пешқадам ҳайдов-
чига вилоят марказидаги “Иас-
си” консорциуми раиси, фаол 
обуначимиз Умбет Жусип-
баевга қарашли шоҳбекатда 

тақдим этилди. Қатор йиллар 
мобайнида Темирхан Нурим-
бетов “Жанубий Қозоғистон” 
газетасини сўзоқлик мушта-
рийларга ўз вақтида етказиб 
беришда темир интизомга 
асосланган ибрати билан на-
муна бўлмоқда. 

Сўзоқ тумани аҳолисининг 
оғирини енгил, узоғини яқин 
қилаётган фаол жонкуяри-
миз Темирхан Нуримбетовга 
сиҳат-саломатлик, омад ва 
сафари бехатар бўлишини ти-
лаймиз.

Ш. МАДАЛИЕВ.
Муаллиф тасвири.

ТЕМИРХАН – ТЕМИР 
ИНТИЗОМНИ ҚАДРЛАЙДИ 

Сўзоқ туманидаги фаол обу-
начимиз, 83 ёшдаги Нурпўлат 
Рисдавлетов (тасвирда) фоний-
дан чин дунёга рихлат қилди.

Шу заминда туғилиб, вояга 
етган отахон 40 йил мобайни-
да Тасти давлат хўжалигида 
ҳайдовчи бўлиб меҳнат қилди. 
Муносиб шогирдлар тайёрлади. 
Умр йўлдоши, қаҳрамон она 
Ендиғўй Аймаханова билан уч 
ўғил, беш қиз тарбиялаб, вояга 

етказган. Улар турли соҳаларда 
меҳнат қилиб, туман равнақига 
муносиб ҳисса қўшмоқда. Бар-
часи “Жанубий Қозоғистон” га-
зетаси муштарийлари. Невара, 
эвара, чеваралар пири бадав-
лат оиланинг қувончи. 

Меҳнати билан элда эъзоз 
топган Нурпўлат отанинг охира-
ти обод бўлсин. 

Ш. МАДАЛИЕВ. 

Хотира муқаддас 

НУРПЎЛАТ ОТАНИНГ 
НУРЛИ ХОТИРАСИ 

Вилоятимизнинг иқтисодий-
ижтимоий тараққиётига муно-
сиб ҳисса қўшган Тошмат Эр-
матов 88 ёшида фонийдан чин 
дунёга рихлат қилди. 

Т. Эрматов 1937 йили 21 
декабрда Қарноқ қишлоғида 
туғилган. Карл Маркс номли 
мактабни 1956 йили аълога та-
момлаб, Самарқанд шаҳридаги 
савдо кооператив институтида 
таҳсил олди. Меҳнат фаолия-
тини 1960 йили Туркистон шаҳ-
рида бошлади. Қарноқ қишлоқ 
матлубот жамиятида бошлиқ 
ўринбосари, раҳбар бўлиб иш-
лади. 1968 йил 6 февралдан 
Туркистондаги савдо базасига 
директор, Туркистон шаҳар 
умумий овқатланиш корхонаси, 
Арис шаҳар матлубот жамияти 
раиси, Туркистон туман матлу-
бот жамияти раиси сифатида 
самарали меҳнат қилди. 1978 
йилдан нафақа ёши, яъни, 
1998 йилга қадар Туркистон 
туман, шаҳар матлубот жамия-
ти раиси сифатида фаолият 
юритди. 

Шу йилларда Қарноқ, Ўран-
ғай, Майдонтол, Чўрноқ, Чоға 
қишлоқларида савдо марказ-

лари бунёд этилиб, аҳолига 
хизмат кўрсатиш сифати орт-
ди. ҚР Мустақиллигининг илк 
йилларида Туркистонга расмий 
ташриф буюрган Қозоғистон, 
Ўзбекистон, Туркия давлатлари 
Президентлари Н. Назарбаев, 
И. Каримов, Т. Ўзални олий 
даражада кутиб олишда со-
ҳа раҳбари сифатида масъул 
ташкилий хизматларни юксак 
савияда адо этганлиги шонли 
тарих. 

Т. Эрматов Қозоғистон мат-
лубот жамияти кенгаши аъзо-
си сифатида шаҳар ва туман 
кенгашларига бир неча бор 
депутат бўлиб сайланган. Сав-
до тизими соҳасидаги қарийб 
40 йиллик самарали меҳнат-
лари учун кўкрак нишонлари, 
медаллар ва кўплаб ташаккур-
номалар билан тақдирланган, 
Туркистон шаҳрининг фахрий 
фуқароси унвони соҳиби. Умр 
йўлдоши Мунаввар Мирзо қизи 
билан қобил фарзандлар Раъ-
но, Нодира, Азиз, Лазиз, Ак-
малларни тарбиялаб, невара, 
эваралар кўрган пири бадав-
лат оила соҳиби эди.

Мазкур мусибат муносабати 

билан марҳумнинг оиласига 
ҳамдардлик билдириб, чуқур 
таъзия изҳор қиламиз. Тошмат 
Эрматовнинг охирати обод 
бўлсин! 

Жарилқасин
АЗРЕТБЕРГЕНОВ,

Жарқинбек 
ҚУЛБАЙИМБЕТОВ,

Тўлқин САИДМУРОДОВ,
Аскер АБДИҚАДИРОВ, 

Базарбай МУСАБЕКОВ,
Серик ИБАДУЛЛАЕВ,

Эргаш ДИМЕТОВ,
Рахим ТАНИРБЕРГЕНОВ,

Умбет ЖУСИПБАЕВ,
Собир ОТАЕВ,

Абжаппар САДУАҚАСОВ, 
Алпысбай ДАСТАНОВ,  
Дилмурод ЖАМОЛОВ,
Баҳодир ИРИСМЕТОВ,

Қурбонбой ИРИСБЕКОВ,
Райимжон ҚЎЧҚОРОВ,

Бекзод ҲАБИБОВ,
Дониёр АЮПОВ.

Хотира муқаддас 

ТОШМАТ
ЭРМАТОВ

«Жанубий Қозоғистон» вилоят ижтимоий-сиёсий газетаси 
таҳририяти нашр жонкуярлари Турсунқул Султонқул ўғли 
ва жамоатчи мухбир Ойтўти Режаметоваларга келинойиси, 
марҳуманинг фарзандлари – тадбиркор Тўлқинжон, Ўткир-
жон, Ўктамжонларга кўп йиллар Қорабулоқ қишлоқ касалхо-
насида бош ҳамшира бўлиб ишлаган волидаи муҳтарамаси

Фарида  ИСМОИЛ қизи-
нинг вафоти муносабати билан ҳамдардлик билдириб, таъ-
зия изҳор қилади.

«Жанубий Қозоғистон» вилоят 
ижтимоий-сиёсий газетаси таҳ-
ририяти Сайрам туманидаги Сат-
баев номли мактаб директори 
Абдураҳим Отахоновга акаси 

Абдуқаҳҳор АБДУҚОДИР ўғли -
нинг вафоти муносабати билан 
ҳамдардлик билдириб, чуқур таъ-
зия изҳор этади.

Ўтганларнинг охирати обод бўлсин!

Қишнинг қорли кунлари. 
Кўп жойларда йўл очилма-
гани туфайли машиналар 
қорга тиқилиб қолган. 

Шимкент шаҳрининг марка-
зий кўчалари очиқ, автомобиль 
йўлларида қорлар эриётганига 
қарамай, йўл тозаловчилар 
қўлларида белкурак билан пиё-
далар йўлакчаларини қордан 
тозалашмоқда. Таукехан шоҳ 
кўчаси ҳамда Байтурсинов 
кўчаси муюлишларида ЖҚДУ 
майдонини қордан тозалаётган 
бир гуруҳ ишчилар орасида 
аёлни учратиб, хайрли ва бара-
кали кун тиладим. 

– Шаҳарда автомобиль 
йўллар очиқ, қор ҳам анча 
эрибди...

– Бригадамизнинг бир қисми 
тунда йўлларга қум сепган, ма-
на шу йўлакларни тунда қордан 
тозалашган, акс ҳолда, одам-
лар кўчада бекатларга юриб 
келгунча қорга ботиб қолган бў-
ларди, – деди табассум билан 
қор кураётган аёл.

Ишга, боғча ва мактабга 
етиб олиш учун иссиқ уйла-
ридан қор-бўрон пайтида чи-
қиб, йўлларимизни қордан то-
залаётган инсонлар ҳақида 
лавҳа ёзиш мақсадида Айгул 
Каримқулова билан мулоқотда 
бўлдик. У Шимкент шаҳрида ис-
тиқомат қилади, ёши 39да. Ўз-
бекистоннинг Янгийўл шаҳрида 
таваллуд топган. Уч фарзанд-
нинг тўнғичи. Коллежда таълим 
олибди. Қурилиш соҳасида 
ишлайдиган йигитга турмушга 
чиқибди. 2009 йили тарихий 
ватани Қозоғистонга кўчиб ке-
лишган. Уч нафар фарзанди 
бор. Тўнғичи – қизи 18 ёшда, 
коллежда таҳсил олмоқда. Икки 
фарзанди грант ҳисобидан таъ-
лим олмоқда.

– 2011 йилдан буён шаҳар-
ни ободонлаштириш билан 
шуғулланадиган корхонада 

ишлайман, – дейди Айгул. – 
Ҳозир “Таза қала” МЧБнинг 
ишчисиман. Кўникиб қолганман, 
ишимиз у қадар оғир эмас. 
Маошимдан нолимайман. 160 
минг тенге ойлик оламан, бай-
рамларда тақдирланиб, совға-
саломлар олиб турамиз. Ян-
гийўлда мактабни тамомлагач, 
коллежда таълим олдим. Ихти-
сослигим бўйича – виночилик 
технологиман. Ўзимиздаги вино 
заводида уч йил технолог-ла-
борант бўлиб ишладим. Кейин 
оиламиз билан тарихий ватани-
мизга қайтдик. Тақдир тақозоси 
билан мана, 14 йилдирки, менга 
ажратилган ҳудуд – Шимкент-
даги марказий кўчаларни тоза-
лайман.

– Янги йил арафасида ҳа-
мюртларимизга тилакларин-
гиз...

– Келаётган йилимиз, ба-
ракали келсин. Муҳими, инсо-
нийлигимизни йўқотмайлик. 
Ҳамюртларимизга, айниқса, 
ёшларга катта раҳмат, шаҳри-
мизни тоза сақлашда уларнинг 
ҳам ҳиссаси бор. Қор кураётга-
нимизда, ахлатни ахлат қопла-
рига жамлаётганимизда қўлдан 
келганича ёрдам беришади. 
“Гарант” дўконида меҳнат қи-
ладиган йигитлар ўз ҳудудла-
ридаги йўлакларини ўзлари 
қордан тозалаб туришади – бу 
ҳам бизга катта ёрдам. Кейин-
ги пайтларда кузатаётганим, 
кекса авлод вакиллари иши-
мизга менсимай қарашади. 
Мен атрофини тозалайдиган 
уйнинг кўчага қараган йўлагида 
арчилган тухум пўчоқлари, ов-
қат қолдиқлари ташланганини 
кўриб, уларни йиға бошладим. 
Шу пайт 3-қаватдан ёши улуғ 
опа мени чорлаб, ўша ахлатни 
у ташлаганини айтиб, кулиб 
қўйди. “Нима учун ташладин-
гиз, махсус елим халтага солиб, 
ахлат қутиларига ташламадин-
гизми?”, десам, оғриётганини, 
ҳатто, пакетга солиб, подъезд-
га ҳам чиқара олмаганини айт-
ди. Афсуски, бундай ҳолатлар 
кейинги пайтларда тез-тез уч-
раб турибди. 

Келаётган йилимизда барча 
ниятлар ушалсин, фаровонлик 
олиб келишини Яратгандан сў-
раймиз.

Суҳбатимизни тугатишимиз 
билан Айгул курагини олиб, қор 
курашга киришиб кетди...

М. САЪДУЛЛАЕВА.

ҚОРА МЕҲНАТ ҲАМ 
ҚАДРЛАНСА...

Сайрам тумани маркази – 
Оқсувкент қишлоғида Янги йил 
байрамига бағишланган кон-
церт дастури уюштирилди. 
Ушбу тадбир барча иштирокчи-
ларга қувонч бағишлади.

Унда Оқсувкент қишлоғи ҳокими 
Мади Нурлибаев сўзга чиқиб, 2025 
йил барчага бахт, фаровонлик 

ҳамда муваффақият олиб келиши-
ни тилади. 

Концерт дастурида бадиий ҳа-
васкорлар ва ижодий жамоалар 
маҳоратларини намойиш этиш-
ди. Гўзал қўшиқлар ва жозибали 
рақслар томошабинларни хушнуд 
этди. 

 Сайрам тумани 
ҳокимининг матбуот хизмати.

ЯНГИ ЙИЛ БАЙРАМИ КЕНГ 
НИШОНЛАНДИ

ЭЪЛОН
Туркистон вилоят 

ўзбек этномаданият  
бирлашмаси кенгаши 
аъзолари диққатига!

Си з л а р н и  2025 
йил 11 январь куни 
соат 11:00да, Туркис-
тон шаҳри, “Дўстлик 
уйи”да ўтадиган йи-
ғилишга таклиф эта-
миз.

Кун тартибида:
1) Туркистон ви-

лоят ўзбек этнома-
даният бирлашмаси-
нинг 2025 йил учун 
мўлжалланган иш ре-
жасини тасдиқлаш;

2) Турли масала-
лар.

Вилоят ўзбек 
этномаданият

 бирлашмаси.

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.
Кентов, Сўзоқ – Рўзиохун МАДАЛИЕВ. +7708-824-20-97.
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11500 ну с ха.“ERNUR-print” МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
12. Навбатчи муҳаррир: Наргиза МАВЛОНОВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

Обуначиларимиз орасида Заковатли миллат

7-8-синф ўғил болалари 
ўртасидаги волейбол мусоба-
қасининг финалида А. Навоий 
ва Ҳамза номидаги мактаб 
жамоалари куч синашди. На-
тижада, Ҳамза мактаби ўқув-
чиларининг қўли баланд келди. 
Спортдаги ютуқлари ва «Жану-
бий Қозоғистон» газетаси обу-
насига кўрсатган ёрдами учун 
ўқитувчилар – М. Тошметов, М. 

Тўрахонов, Д. Йўлдошев ва Д. 
Рўзиметовларга таҳририятнинг 
ташаккурномаси топширилди.

Қизлар ўртасидаги волей-
бол мусобақасида А. Навоий 
номли гимназия мактабининг 
7-синф қизлар жамоаси бош 
совринга эга бўлди. 8-синфлар 
ўртасидаги мусобақада А. На-
воий мактабининг 8-«Б» синф 
жамоаси ғолиб бўлди. Мусо-

бақа якунида барча ғолиб сов-
риндор жамоаларга ҳомийлар-
нинг диплом, кубок ва эсдалик 
совғалари топширилди. 

Мусобақага ҳомийлик қил-
ган А. Бойқозиев, У. Бегиев, Р. 
Айметов, Б. Содиқов, Ф. Абде-
зов ва А. Холназаровга мактаб 
маъмурияти, жамоаси ва ота-
оналар қўмитаси номидан мин-
натдорчилик билдирилди.

Ш. ТЎРЕХОНОВ,
А. Навоий номли 13-сонли 

мактаб гимназиясининг
тарбиявий ишлар 

бўйича  мудири.   

ҚИЗИҚАРЛИ СПОРТ

БЕЛЛАШУВИ

Кўҳна Туркистон шаҳридаги А. Навоий номли 13-сонли 
гимназия мактабида ҚР Мустақиллигининг 33 йиллигига 
кунига бағишлаб волейбол ва баскетбол мусобақаси ўтди. 
Уни ота-оналар қўмитаси, мактаб маъмурияти ва ҳомий-
лар уюштирди.

Иқтидорли ўқувчиларни 
аниқлаш, уларнинг устозлари 
меҳнатини баҳолаш мақсади-
да ташкил этилган илғор ўқув-
чиларимизнинг йил давомида 
эришган ютуқлари эътироф 
этилиб, муносиб баҳо берил-
ди. Яъни, туман, вилоят, рес-
публика миқёсидаги илмий 
лойиҳалар, фан олимпиада-
лари, адабиёт ва санъат тан-
ловлари, спорт мусобақалари 
ғолиб ва совриндорларига 
пул мукофотлари топширил-
ди. Аҳамиятли жиҳати шун-
даки, ўқувчилар билан бирга, 
уларнинг устозлари ва ота-
оналари ҳам саҳнага таклиф 
этилиб, уларга ташаккурнома-
лар топширилди. 

Ўқувчиларни тақдирлаш 
маросимида мактаб муассиси 
Дилмуҳаммад Ирисбоев, Ян-
ги Иқон қишлоғи ҳокимининг 
ўринбосари Бауржан Исаев, 
мактаб директорлари Баҳром 
Файзуллаев, Муҳид Камолов, 
Қудрат Юнусов, Шоҳида Ка-
молбековалар иштирок этиб, 
кеча қаҳрамонларини сами-
мий муборакбод этдилар.

Мактабимиз ижодкор ўқув-
чиларининг дилбар қўшиқ-
лари-ю, жозибали рақслари 
кечага файз бағишлади. Бу 
борада мактаб директорининг 
ўқув ишлари бўйича ўрин-
босари Шаҳло Ҳожиеванинг 
хизматлари алоҳида таҳсинга 
сазовор. Унга яқиндан ёрдам 

берган инглиз тили ўқитув-
чиси Динруҳ Мўминов, муси-
қа фани ўқитувчиси Динора 
Нишонбоева, ташкилотчи-
муаллима Гулжазира Англа-
масова, руҳиятшунос Нозима 
Шопўлатова ва бошқаларнинг 
хизмати беқиёс бўлди. Ўз нав-
батида ажойиб шеърлар ўқиб, 
даврани кўтаринки руҳда 
бошқариб борган Янги Иқон 
маданият уйи ходими Даврон 
Юнусов ҳамда мактабимиз-
нинг информатика муаллима-
си Маҳбуба Абдуллаеваларга 
ҳам олқишимиз чексиз.

Тадбир ҳомийси ва ташки-
лотчиларига миннатдорчилик 
билдириб қоламиз.

Акажон ИЗЗАТУЛЛАЕВ,
“Янги Иқон” умумтаълим 

мактабининг ўзбек тили 
ва адабиёти ўқитувчиси.

Шимкент шаҳри, Бўзариқ 
даҳасидаги Ақтўлқин Жай-
лаубаева раҳбарлик қилаёт-
ган 57-сонли умумий ўрта 
мактабда ёш авлоднинг ду-
нёқарашини кенгайтириш, 
маънавий-ахлоқий тарбия 
бериш мақсадида йил даво-
мида турли маданий-маъ-
рифий тадбирлар ташкил 
этилмоқда.

Мустақиллик кунига бағиш-
ланган “Ягона тарбия” дасту-
рининг “Болалар кутубхонаси” 
лойиҳаси доирасида мактаб 
кутубхоначилари – камина 
ва Маржан Сейиловаларнинг 
ташаббуси билан “Билим ка-
лити – китобда” мавзуида тад-
бир уюштирилди. Унда муто-
лаанинг ёшлар ҳаётидаги ўр-
ни, китобхонлик маданиятини 
шакллантириш, уларнинг ижо-

дий қобилиятларини ривожлан-
тириш каби мавзуларда суҳбат 
юритилди. 

Китоб инсонни камтар, меҳ-
рибон, бағрикенг, сабрли бў-
лишга ўргатади. Китоб – биз-

нинг маънавий озуқамиздир. 
Тадбирда ёш китобхонлар та-
ниқли шоир ва ёзувчилар ижо-
дидаги шеърларни ифодали 
ўқиб, саҳна асарларини намо-
йиш этишди. 

Бундай тадбирлар фақат 
китобхонликни эмас, балки 
жамоавий ишларга қизиқишни 
ҳам кучайтиради. Масалан, 
саҳна кўринишлари, адабий ке-
чаларда ўқувчилар ижодкорлик 

ва нотиқлик қобилиятларини 
намоён этадилар.

Ота-оналарнинг тадбирлар-
даги иштироки уларнинг фар-
занд тарбиясидаги масъулия-
тини янада оширади. Айниқса, 

оилавий китобхонлик тадбир-
лари ўқувчиларга ижобий таъ-
сир кўрсатади.

Кутубхона – билимга етак-
ловчи йўлдир, унинг имконият-
ларидан самарали фойдала-
ниш ҳар бир ўқувчининг маъна-
вий юксалишига ҳисса қўшади.

Умида МАМАШАРИПОВА,
57-сонли умумий ўрта

мактаб кутубхоначиси.

БИЛИМ КАЛИТИ 
КИТОБДА

Саврон т умани, Эски 
Иқон қишлоғида тажрибали 
устоз Махсуда Мамадалие-
ва раҳбарлик қилаётган Ал 
Форобий номли мактабда 
шу мавзуда туман семинари 
ўтди.

Тадбирдан кўзланган мақ-
сад – ёш авлод онгида инсо-
нийлик, маънавий, маданий 
қадриятларни шакллантириш, 
замонавий усуллар асосида 
тажриба алмашиш. Тадбирнинг 
муқаддимасида “Илҳом” гуруҳи 
иштирокида мактаб ўқувчила-
ри билан устозлар тайёрла-
ган ватанпарварлик руҳидаги 
қўшиқлар ижро этилди, мил-
лий қадриятларни ифодаловчи 
саҳна кўринишлари намойиш 
қилинди. 

Тадбир доирасида ўтка-

зилган тарбиявий соатларда 
миллий қадриятлар, халқимиз 
тарихи билан маданиятига эҳ-
тиром тўғрисида теран тушунча 
берилди. Тадбир иштирокчи-
лари Эски Иқондаги тарихий 
маскан – Аҳмад Яссавий за-
мондоши бўлган Юсуф ота 

мақбарасини ҳам зиёрат қилиб, 
мўл таассурот олишди.

Гулираъно РЎЗИМЕТОВА,
мактабнинг 

ташкилотчи-педагоги.

Суратда: тадбирдан лавҳа.
Муаллиф суратга олган. 

ТАЪЛИМ-ТАРБИЯ ЖАРАЁНИДА 
ЎҚУВЧИЛАРДА ШАХС 

ҚАДРИЯТЛАРИНИ ШАКЛЛАНТИРИШ

Янги йил арафасида Саврон туманига қарашли «Янги 
Иқон» умумтаълим мактабида ҳам «Юлдузлар минбари 
– 2024» ютуқлар анжумани уюштирилди.

Саврон туманига қарашли Ўранғай қиш-
лоғида 16 декабрь – Мустақиллик куни 
муносабати билан Туркистон вилоятининг 
3-сонли Олимпиада захираларининг их-
тисослаштирилган болалар ва ўсмирлар 
спорт мактабининг 64 катакли шашка бўйи-
ча ўсмирлар ўртасидаги очиқ биринчилиги 
ўтди.

Унда “Янги Иқон” умумтаълим мактаби 
ўқувчилари ҳам муваффақиятли иштирок 
этиб, ғолиблик шоҳсупасига кўтарилди.

Жумладан, 2012-2014 йилларда туғилган 
ўғил болалар ўртасида Охунжон Ирисбе-
ков 3-ўринни, 2015-2016 йилларда туғилган 
ўғил болалар ўртасида Иззатбек Ирисбеков 
2-ўринни, 2015-2016 йилларда туғилган қиз 
болалар ўртасида Маржонабегим Ирисбек 
1-ўринни, Шоҳруза Комилжон 2-ўринни, Ҳул-
кар Авазхонова 3-ўринни; 2017-2018 йиллар-
да туғилган ўғил болалар ўртасида Рамзан 
Муслимов 1-ўринни, Шоҳсултон Абдуқодиров 
3-ўринни; 2017-2018 йилларда туғилган қизлар 
ўртасида Зайнура Холмуродова 1-ўринни, Суғ-
диёна Зокиржонова 2-ўринни, Асмира Темир-
хон 2-ўринни эгаллашди.

Ғалаба муборак бўлсин!
Акажон ИЗЗАТУЛЛАЕВ. 

ҒАЛАБА МУБОРАК 
БЎЛСИН!

ҚР Мустақиллигининг 33 йил-
лиги арафасида Қорачиқ қиш-
лоғида яна бир ажойиб тадбир  
ўтди. Қишлоқ спорт жамияти 
раҳбари, қадрли устоз Абдуса-
лон Ўринбосаров ташкилотчи-
лигида Қорачиқ қишлоғи ҳоким-
лиги ҳомийлиги ва Саврон ту-
мани спорт бўлими ташаббуси 
билан «Турон» ўрта мактабида 
волейбол бўйича турнир ўтди.

Ёшларни спортга жалб этиш мақ-
садида уюштирилган ушбу мусоба-
қа қизғин баҳсларга бой бўлди. Ун-
да Кентов шаҳри, Қорачиқ, Қарноқ, 
Югнак, Чипон, Эски Иқон, Интимақ, 
Чоға ва Тошоноқ қишлоқлари ўза-
ро куч синашдилар. Муросасиз 
ўтган баҳсларда Тошоноқ қишлоғи 
1-ўринни қўлга киритса, Интимақ ва 
Қорачиқ қишлоқлари 2- ва 3-ўрин-
ларни ўзаро баҳам кўришди. Фар-
рух Ғаниев, Санжар Иззатов, Са-
мандар Сайдазимлар турнирнинг 

энг яхши ўйинчилари дея эътироф 
этилди. Турнир ниҳоясида Қорачиқ 
қишлоғи ҳокими Сакен Ўразбаев, 
қишлоқ волейбол федерацияси 
президенти Турсунбой Маҳаммад-
жонов, спорт мактаби директори 
Хуршид Муютов, Саврон тумани 
маслаҳати депутати Нурсултон Аб-
дуллаев ва бошқалар сўзга чиқиб, 
ғолиб ва совриндорларга пул муко-
фоти ва совғалар топширдилар.

 Тадбирни ташкил этишда та-
ниқли ўқитувчи Мусахон Умаров 
жонбозлик кўрсатди. Мусобақани 
ўтказишда амалий ёрдам кўрсат-
ган «Турон» ўрта мактаби устоз-
лари, хусусан, мактаб директори 
Аҳмаджон Аҳмедовга, нафақада 
бўлса-да, ҳамон серғайрат, моҳир 
ташкилотчи, педагоглар Абдусалон  
Ўринбосаров ва унинг ҳамкасби 
Мусахон  Умаровларга алоҳида 
миннатдорчилик билдирамиз.

С. ТУРСУНМЕТОВ.

Соғлом турмуш сари

ҚОРАЧИҚДА СПОРТ БАЙРАМИ


